
Зэлъахэгъухэр зэхохьэ

Дыдейхэр утыку 
къранэркъым

ЩIалэгъуалэм я унэм гъуэгу щытеуващ 
«Зэлъахэгъухэр» зэхуэ сым и япэ зэIу-
щIэр. Ар къыщызэIуаха дауэ дапщэм хэ-
тащ КъБР-м и Iэтащхьэ КIуэкIуэ Казбек. 

КЪЭБЭРДЕЙ-Балъкъэрым щыщ студент-
хэу Мэзкуу, Санкт-Петербург, Краснодар, 
 Вла дикавказ, Карачаевск, Ставрополь, Псы-
хуа бэ, нэгъуэщI къалэхэм щеджэхэр  зэри-
гъэуIуащ зи гугъу тщIы зэхуэ сыш хуэм. 

 «Апхуэдэ зэгухьэныгъэм творческэ къа-
руушхуэ хэлъщ, зэныбжьэгъугъэм зи-
ужьыным, зи щIалэгъуэхэм республикэм 
зыгуэр хуэсщIарэт жаIэн папщIэ, щIэгъэ-
къуэнышхуэ мэхъу», - иритхащ КIуэкIуэ Каз-

бек и хъыбарыбэ напэкIуэцIхэм. 
Гуп-гупу зызыгуэша ныбжьыщIэхэр 

щхьэж и ехъулIэныгъэмкIэ адрейхэм ядэ-
гуэшащ, Къэбэрдей-Балъкъэрым и зыу-
жьыныгъэр здэунэтIыпхъэм теухуауэ яIэ 
еп лъыкIэхэр къыхалъхьащ, дяпэкIэ зэры-
зэлъэIэсыну щIыкIэми тепсэлъыхьахэщ. 

 «Дэнэ щыIэ ди щIалэгъуалэри щIына-
лъэр езыгъэфIэкIуэну проектхэм хэтын, я 
зэхуакум пэжыгъэ, зэкъуэтыныгъэ дэлъын 
зэрыхуейм къыхуреджэ мыпхуэдэ зэ-
хуэсым, - етх КIуэкIуэ Казбек. - Iуэху дахэр 
лъапэ махуэкIэ ежьауэ къыщIэкIыну, сыт и 
лъэныкъуэкIи щIалэгъуалэм я мурадхэр 
къе хъулIэну сохъуэхъу!»

«Дыдейхэр утыку къиднэркъым-2.0» пэхуэщIэм ипкъ 
иткIэ Нартан къуажэм и еджапIэ-интернат №5-м нэщанэ 
еуэным хуэщIа и пэшым щызэпеуащ дзэ Iуэху хэхам, за-
уэ зэпэщIэувэныгъэхэм я ветеранхэр, абыхэм я унагъуэ-
хэм щыщхэр, ветеран, щIалэгъуалэ жылагъуэ зэгухьэны-
гъэхэм я лIыкIуэхэр, зи Iэпкълъэпкъым сэкъат иIэхэр, 
нэгъуэщIхэри. Зэхьэзэхуэр СВО-м хэкIуэдахэм я фэе-
плъу щытащ, и судья нэхъыщхьэр Цоков Тимурланщ.

Нэщанэ еуэхэм я зэпеуэм кърикIуахэр зэхалъхьэжа 
нэужь наIуэ къызэрыхъуамкIэ, япэ увыпIэр къихьащ 
 КъБР-м и Парламентым и депутат, Афганистаным щызэ-
уахэм, нэгъуэщI щIыпIэхэм щекIуэкIа дзэ зэпэщIэтыны-
гъэхэм хэтахэм я зэгухьэныгъэм и тхьэмадэ Тхьэгъэлэдж 
Тимур. ЕтIуанэ хъуащ Афганистаным щызэуахэм, нэгъуэщI 
щIыпIэхэм щекIуэкIа дзэ зэпэщIэтыныгъэхэм хэтахэм я зэ-
гухьэныгъэм и ревизор Жансуев Елдар. Ещанэ увыпIэр 
иубыдащ Нартан къуажэ администрацэм и унафэщI 
 Хьэ хъупащIэ Анзор.

Зэхьэзэхуэм къыщыхэжаныкIахэм медалхэр, кубокхэр, 
щIыхь тхылъхэр иратащ. 

Фигу къэдгъэкIыжынщи, 2025 гъэм бадзэуэгъуэм ще-
гъэжьауэ «Дыдейхэр утыку къиднэркъым-2.0» пэхуэщIэр 
республикэм щагъэзащIэ КъБР-м Жылагъуэ Iуэхухэмрэ 
лъэпкъ проектхэмкIэ и министерствэм и субсидие ахъшэм-
кIэ. 

АЛБЕРДЫКЪУЭ Iэмин.

Бахъсэн район сымаджэщым и поликлиникэ №1-р сыт 
и лъэныкъуэкIи зыхуей хуагъэзэжауэ мы махуэхэм 
къызэIуа хыжащ. IуэхущIапIэм щыIащ КъБР-м узынша-
гъэр хъу мэнымкIэ и министр Къалэбатэ Рустам. Абы 
къыхигъэщащ зэгъэпэщыжыныгъэхэр фIагъым и мардэ 
псоми къизагъэу зэрызэфIагъэкIар, тепсэлъыхьащ Iэна-
тIэм зиужьынымкIэ адэкIэ къапэщытхэм.

ПОЛИКЛИНИКЭР зэрагъэпэщыжащ Узыншагъэр хъу-
мэнымкIэ IэнатIэм цIыхухэм япэ медицинэ дэIэпыкъуныгъэ-
хэр щы  хуащIэ и IуэхущIапIэхэр къэгъэщIэрэщIэжынымкIэ 
лъэпкъ проектым хыхьэу. Метр зэбгъузэнатIэ 2400-рэ 
зыубыд унэр къызыхуэтыншэу зыхуей хуагъэзащ: и щIыб ри 
и кIуэцIри къагъэщIэрэщIэжащ, инженер хуэIухуэ щIэ хэр 
яхъуэжащ, бжэхэр, щхьэгъубжэхэр, лифтыр щIэкIэ зэра-
хъуэкIащ.

ЗэхъуэкIыныгъэхэр ирагъэкIуэкIащ абы щылажьэхэми 
къекIуалIэхэми я тыншыпIэм хуэщIауэ. УнэлъащIэхэр щIэуэ 
щIагъэуващ, иджырей медицинэ IэмэпсымэхэмкIэ къы-
зэрагъэпэщащ. Апхуэдэхэщ УЗИ аппаратыр, бжыгъэр зи 
лъабжьэ маммографыр, рентгеныр, эндоскоп Iэмэп сымэр. 

Поликлиникэм къегъэщIылIащ цIыху мин 60-м щIигъу. 
Махуэ лэжьэгъуэм къриубыдэу абы Iуэхутхьэбзэ щы-
хуащIэфынущ цIыху мин 750-м, къищынэмыщIауэ, хэтщ 
 гъуэлъыпIэ 40 зиIэ махуэ стационар.

ЦIыхухэм къатемыхьэлъэу лэжьыгъэр къызэгъэпэщауэ 
щытын папщIэ, IуэхущIапIэм и щIыхьэпIэ-щIэкIыпIэхэр зэ-
хагъэщхьэхукIащ. Апхуэдэу плъыржьэрыгъэ зиIэ сыма-
джэхэм я щIыхьэпIэр щхьэхуэщ, чэзум пэплъэхэм я 
плIанэпэри тыншыпIэм хуэщIауэ къызэгъэпэщащ, къи-
щынэмыщIауэ, фошыгъу узым теухуа еджапIэм и пэш 
щхьэхуи хэтщ.

ЩХЬЭЩЭМЫЩI Изэ.

2025 гъэм и япэ мазихым къриубыдэу 
Лъэпкъ шэсыпIэ системэм, МСП Корпора-
цэм и нэIэ щIэтым, и Iэмалхэр къагъэсэбэ-
пу Урысей Федерацэм и хьэрычэт IэнатIэ 
мащIэмрэ курытымрэ соми мелард 440-рэ 
къагъэсэбэпащ. Нэгъабэ и апхуэдэ пIа-
лъэм щыIа бжыгъэхэм нэхърэ проценти 
5-м нэблагъэкIэ нэхъыбэщ ар. 

«Лъэпкъ шэсыпIэ системэм и Iэмалхэм я 
фIыгъэкIэ хьэрычэт IэнатIэ мащIэмрэ куры-
тымрэ я лэжьыгъэм ахъшэ щIыхуэхэр къы-
щагъэсэбэп. Дызэрыт илъэсым и япэ мази-
хым къриубыдэу МСП Корпорацэр къа-
дэIэпыкъуу хьэрычэтыщIэхэм сом мелард 
264-рэ къащтащ, абы нэмыщI, сом меларди 
190-м нэблагъэр щIыналъэхэм щыIэ шэсыпIэ, 
къэралым кредит цIыкIухэр щызыт IуэхущIа-
пIэхэм щIыхуэу къыIахащ. Апхуэдэ щIыкIэкIэ, 
хьэрычэт IэнатIэ мащIэмрэ курытымрэ пIа-
лъэ кIэщIкIэ я лэжьыгъэм мылъку къыхашэ, 
псалъэм папщIэ, заужьын е я IэнатIэхэм зра-
гъэубгъун щхьэкIэ. ПIалъэ кIыхькIэ ахъшэ 
щIыхуэ къэзыщтэхэр инвестицэ пэхуэщIэхэр 
зыгъэзащIэхэрщ», - жиIащ МСП Корпорацэм 
и унафэщI Исаевич Александр.

Лъэпкъ шэсыпIэ системэм и Iэмалхэр къа-
гъэсэбэпу экономикэм и IэнатIэхэм щыщу зи 
лэжьыгъэм ахъшэ нэхъыбэ хэзылъхьэхэм 
яхо хьэ инфраструктурэ ухуэныгъэм пыщIа-
хэр (сом меларди 148-рэ), продукцэ зэхуэ мы-
дэхэр къыщIэзыгъэкIхэмрэ абыхэм елэжь-
хэмрэ (сом мелард 68,4-рэ), щIэныгъэ-техни-
кэ хуэIухуэщIэхэм хуэунэтIахэр (сом мелард 
47,3-рэ), хьэпшыпхэр зыгъэIэпхъуэхэмрэ ахэр 
зыхъумэхэмрэ (сом мелард 18,5-рэ), мэкъу-
мэш IэнатIэр (сом мелард 15,5-рэ), иджырей 
информацэ технологиехэр пхызыгъэкIхэр 
(сом меларди 9,6-рэ), хьэщIэщхэмрэ шха-
пIэхэмрэ (сом меларди 6,7-рэ). 

Хьэрычэт IэнатIэ мащIэмрэ курытымрэ 
щыщу ахъшэ нэхъыбэу къэзыщтахэр я Iуэху-
щIапIэхэр къызэрызэрагъэпэщрэ илъэс зыб-
жанэ фIэкIа мыхъуахэрщ. Дызэрыт илъэсым 
и япэ мазихым къриубыдэу а гупым хыхьэхэм 
сом мелард 60,2-рэ щIыхуэу къащтащ. 

«Дэ къызэрытхутамкIэ, бизнесым зэрыхы-
хьэрэ илъэситI фIэкIа мыхъуа IуэхущIапIэхэм 
я нэхъыбэр зэхуащIыж хабзэщ. Абы къы-
хэкIыуи, апхуэдэхэм мылъкукIэ а зэманым 
защIэгъэкъуэным мыхьэнэшхуэ иIэщ, ахэр 
къызэтенэу адэкIи заужьыфын щхьэкIэ. 2025 
гъэм и япэ мазихым къриубыдэу IэнатIэхэр 
къызэрызэIуахрэ илъэсищым щIимыгъуа 
IуэхущIапIэхэм зэгурыIуэныгъэу етщIылIар 
процент 40-м нэблагъэкIэ нэхъыбэщ, нэгъа-
бэ и апхуэдэ пIалъэм щыIа бжыгъэхэм елъы-
тауэ», - дыщIигъужащ Исаевич Александр. 

Къэбэрдей-Балъкъэрыр къэдгъэлъэгъуэн-
щи, къапщытэж пIалъэм къриубыдэу Лъэпкъ 
шэсыпIэ системэм и Iэмалхэр къагъэсэбэпу 
республикэм и хьэрычэт IэнатIэ мащIэмрэ 
курытымрэ хыхьэ IуэхущIапIэ 85-м ахъшэ 
щIыхуэ къащтащ, псори зэхэту сом мелард 
0,59-рэ. 

Фигу къэдгъэкIыжынщи, зи гугъу тщIа 
лэжьыгъэхэр ирагъэкIуэкI «Зэхьэзэхуэр зи 
лъабжьэ экономикэ лъэщ» лъэпкъ пэхуэщIэм 
хыхьэ къэрал программэм ипкъ иткIэ. 

ХЬЭЩЫКЪУЕЙ Олег.

2025 гъэм и етIуанэ илъэс ныкъуэм щIэджы кIа кIуэхэм яIэ рыхьэну га-
зет хэмрэ журналхэмрэ Iэ щы щIадз зэманым къыпещэ. «Адыгэ псалъэ» 
 га  зе тыр зыIэ рыхьэну  хуей   хэм хъыбар фыдогъащIэ - ар  къевгъэхьын 
пап щIэ Iэ щыщIэвдз  хъу нущ Уры сей  пощ тым и дэтхэнэ IуэхущIапIэми.

Мази 4-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 721-рэ кIэ пIейкIи 4-рэ;
фэ езым пощтым къы щы ф щ  тэжынумэ - сом 658-рэ кIэ пIейкIэ 36-рэ.

Ди индексыр П5894

Ди газетыр къезыгъэхьхэм папщIэ

Республикэ клиникэ сымаджэщым меди-
цинэ дэIэпыкъуэгъу псынщIэмкIэ и къуда-
мэщIэм и ухуэныгъэхэр и кIэм ноблагъэ. 
Мы IэнатIэм Iэмал къаритынущ цIыхухэм 
икIэ щIыпIэкIэ зыхуэныкъуэ дэIэпыкъуны-
гъэр ягъуэтынымкIэ лэжьыгъэр зэтеублауэ 
егъэкIуэкIынымкIэ, узыфэ зэхуэмыдэхэр 
зиIэ сымаджэхэм псынщIэу медицинэ 
Iуэхут хьэбзэр зыхуей хуэзэу зы щIыпIэм 
щахуэщIэнымкIэ.

МЕТР зэбгъузэнатIэу метр мин 1,2-м щIигъу 
къудамэщIэм зэпыгъэщхьэхукIа щIыпIэхэр 
иIэнущ. «Удзыфэр» хухэхауэ щытынущ езыр-
езыру IуэхущIапIэм къекIуэлIахэм. Абы хэты-
нущ регистратурэр, чэзум щыпэплъэ плIа-
нэпэр, сымаджэхэм щеплъ, сымаджэр адэкIэ 
здагъэкIуэну къудамэр щызэхагъэкI пэшхэр. 
«Гъуэжьыр» «ДэIэпыкъуэгъу псынщIэмкIэ» 
къа шахэм ейщ. Абы гъуэлъыпIи 10 щIэтынущ, 
сы маджэр сыхьэт 72-м нэблагъэкIэ щIэлъ 
 хъууэ. КъищынэмыщIауэ, ар къызэгъэпэщауэ 
щытынущ УЗИ, рентген, КТ IэмэпсымэхэмкIэ. 
«Плъыжьым» ирашэлIэнущ сымаджэ хьэлъэ-
хэмрэ пIэщIэгъуэкIэ медицинэ Iуэхутхьэбзэ 
хуэныкъуэхэмрэ. Абы иIэнущ терапиемкIэ па-
латэ, гъуэлъыпIи 6 щIэту. Апхуэдэу а Iыхьэр 

диагностикэ пэшхэмрэ реанимацэмрэ псын-
щIэу зэрызыпащIэнум хуэгъэпсауэ щы ты нущ. 

IэнатIэм щхьэхуэу хэтынущ уIэгъэхэр ща-
пхэ, операцэ щащI, травматологие, эндоско-
пие пэшхэр. Абыхэм я фIыгъэкIэ, зэманыр 
ямы гъэкIуэду сымаджэм пIэщIэгъуэкIэ зы-
хуэныкъуэ дэIэпыкъуныгъэр абдеж щраты-
фынущ. УхуэныгъэщIэр IуэхущIапIэм и къуда-
митIым щхьэ зытелъ зэпрыкIыпIэкIэ пыщIауэ 
зэрыщытынум Iэмал къаритынущ дакъикъэ 
бжыгъэм сымаджэр здынэшэсыпхъэм на-
гъэсынымкIэ.

Республикэ клиникэ сымаджэщым меди-
цинэ дэIэпыкъуэгъу псынщIэмкIэ и къуда-
мэщIэм и щытыкIэр зэраубзыхуам арэзы 
 къищIащ Павлов П. П. и цIэр зезыхьэ, Санкт-
Петербург дэт Япэ медицинэ къэрал универ-
ситетым медицинэ дэIэпыкъуэгъу псын щIэм-
рэ хи рургиемкIэ и кафедрэм и профессор Те-
плов Вадим. Абы и нэIэ щIэтщ къэралым 
щау хуэ апхуэдэ къудамэхэр. Профессорым 
къы хигъэщащ пIэщIэгъуэкIэ медицинэ дэIэ-
пыкъуныгъэр цIыхухэм ятыным теухуауэ къы-
халъхьа мыпхуэдэ Iуэху бгъэдыхьэкIэр япэу 
IэнатIэм къыщызыгъэсэбэпахэм Къэбэрдей-
Балъкъэрыр зэрахэтыр.

ТХЬЭХУЩЫНЭ Ланэ.

Домбай къыщрагъэблагъэ

КЪЭРЭШЕЙ-ШЭРДЖЭС. Беларусым и 
школакIуэхэр загъэпсэхуну къэкIуащ 
КъШР-м. Республикэм и Iэтащхьэ Темре-
зов Рашид къызэрыхигъэщамкIэ, ар къы-
зэрагъэпэщащ къэралитIым я зэныбжьэ-
гъугъэмрэ зэрызэдэлэжьэнумрэ гъэбы-
дэным, апхуэдэуи щIалэгъуалэр хэкупсэу 
гъэ сэным хуэунэтIауэ зэращIылIауэ 
щыта зэгурыIуэныгъэм ипкъ иткIэ. 

ХьэщIэкIэ фIы Къэрэшей-Шэрджэ сым 
гуапэу щрагъэблэгъащ Беларусь Республи-
кэм щыщ ныбжьыщIэхэр. Махуи 8-м къри-
убыдэу шыщхьэуIум и 14-21-хэм абыхэм я 
нэгу зыщрагъэужьынущ Домбай и щIыпIэ 
дахэм. Ахэр щыIэнущ Хэкур зыхъумахэм я 
фэеплъ щIыпIэхэм, щыгъуазэ защIынущ 
республикэм и щIыуэпсымрэ хабзэхэмрэ.

- Дэ пыдощэ ди зэпыщIэныгъэм икIи 
Къэрэшей-Шэрджэсым и школакIуэхэр мы-
гувэу кIуэнущ Беларусым. Шэч къытесхьэр-
къым ар гуапэу ягу къызэринэжынур, рес-
публикэмрэ Урысей Инымрэ щыпсэухэм я 
зэныбжьэгъугъэр нэхъри зыгъэбыдэ лъаб-
жьэ зэрыхъунур, - жеIэ Темрезов Рашид.  

ЛIыхъужьхэм я фэеплъу

АБХЪАЗ. Гагрэ щекIуэкIащ Урысейм тен-
нисымкIэ и зэпеуэм и республикэ 
зэхьэзэхуэ зэIуха. Ар я фэеплът Аб-
хъазым и лIыхъужьхэу Ардзынбэ Салы-

бейрэ Тарбэ Арзэмэтрэ, - къет спортым-
кIэ къэрал комитетым. 

Зэхьэзэхуэм зэхуишэсат Абхъазым и къа-
лэхэу Сыхъум, Гагрэ, Пицундэ, апхуэдэуи 
Урысейм и щIыналъэхэу Сочэ, Адлер, Крас-
нодар, Таганрог, Екатеринбург, Мэзкуу, 
Санкт-Петербург, Дон Iус Ростов, Самарэ, 
нэгъуэщI щIыпIэхэми къикIа теннисист ныб-
жьыщIэ 80-м щIигъу. 

Щхьэзакъуэ, гуп зэпеуэхэм хэтащ илъэс 
13, 15, 19 зи ныбжьхэр икIи щIалэхэмрэ 
пща щэхэмрэ я зэфIэкI щагъэлъэгъуащ 
унэтIыныгъи 3-м. 

ТекIуахэмрэ къыхэжаныкIахэмрэ ягъэ-
лъапIэу я саугъэтхэр иратыжащ Абхъазым 
ТеннисымкIэ и федерацэм и президент Аб-
гаджавэ Тамаз, АР-м ЩIалэгъуалэ Iуэху-
хэмрэ спортымкIэ и къэрал комитетым 
спор тымкIэ и къудамэм и IэщIагъэлI нэ-
хъыщхьэ Киут Адгур, Тарбэ Арзэмэт и анэ 
Кичбэ Гули, Ардзынбэ Салыбей и къуэ Ар-
дзынбэ Нар сымэ. 

Судья нэхъыщхьэу щытащ Урысейм япэ 
категорие зиIэ и судья  Дематьевэ Ларисэ. 

 

Зэхуэс
купщIафIэ 

АДЫГЕЙ. «Хэкум и хъумакIуэхэр» фон-
дым и щIыналъэ къудамэу Мейкъуапэ 
дэтым щекIуэкIащ «Навстречу СВОим» 
зэхуэсыр. Абы зэIухауэ щызэпсэлъащ 
дзэ Iуэху хэхам хэтхэмрэ абыхэм я уна-
гъуэхэм щыщхэмрэ. 

КъызэгъэпэщакIуэхэм къызэрыхагъэща-
щи, зэхыхьэм и купщIэ нэхъыщхьэу щытащ 
жылагъуэ егъэблэгъапIэхэм я лэжьакIуэхэр 
щIыпIэхэм кIэурэ цIыхухэм зэрахуэзэр. 
Ипщэ дзэ округым и дзэ политикэ управле-
нэм и лIыкIуэхэр щыхоплъэ СВО-м и вете-
ранхэмрэ абыхэм я Iыхьлыхэмрэ зэрызы-
къыхуагъэзахэм. 

КъекIуалIэхэм гурагъаIуэ социальнэу зы-
къыщIагъэкъуэным теухуауэ щыIэ шэ-
сыпIэхэр зыхуэдэр, апхуэдэуи икIэ щIы пIэкIэ 
зэфIэгъэкIыпхъэ Iуэхухэр зэфIэ хы нымкIэ 
щыIэ Iэмалхэр. ХьэщIэхэм папщIэ къызэра-
гъэпэщ Iэщэ Iэмэпсымэхэм я гъэлъэгъуэ-
ныгъэ, дзэ управленэм и лIыкIуэхэми 
цIыхухэр IуагъащIэ. 

УЭРДОКЪУЭ Женя.

Узыншагъэ

Ди къуэш республикэхэм

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Зи  нэхъыжь  едаIуэ
и  Iуэху  мэкIуатэ.

Лъэпкъ Iущыгъэ:

УФ-м Къэрал кIуэцI IуэхухэмкIэ и 
министерствэм ди республикэм  щиIэ 
къудамэм илъэс куэдкIэ щылэжьахэм 
ящыщщ лейтенанту пенсэм тIысыжа 
Лъэ кIэпщы Ахьмэд. Ар Дзэлыкъуэ 
 щIыналъэм хыхьэ Каменномост къуа-
жэм дэс мэкъумэшыщIэ унагъуэм 
1943 гъэм къыщальхуащ. Нэмыцэ 
 зэ рыпхъуа кIуэ хэр ди щIыгум къы-
щизэрыгуа лъэхъэнэм, зауэм и 
 гуащIэгъуэ дыдэм дунейм къытехьат 
ар. 

ДИ щIыгум къиужьгъа хьэ кIэ кхъуэ-
кIэхэр ирахужьэжа нэужь, колхозыр 
зэфIэгъэувэжыным зи гуащIэ хэзылъ-
хьахэм ящыщщ ЛъэкIэпщы зэ щхьэ-
гъусэхэу Мухьэмэдрэ Дахэлинэрэ. Жэщ-
махуэ ямыIэу губгъуэм итащ ахэр, бын 
пIынри лэжьыгъэри я гуащIэм дэкIыу. 
Зы махуэ къыдэмыхуэу лэжьыгъэм 
пэрыт пэтми, сабий гъэсэнми гулъы-
тэшхуэ хуащIырт абыхэм. Хабзэм, 
нэмысым, Хэкур фIыуэ лъагъун зэры-
хуейм, нэхъыжьым пщIэ зэрахуэщIып-
хъэм, пэжагъым хуаущийрт я щIэблэр. 

8-нэ классым къыщIэкIри, Ахьмэд 
ухуэныгъэм щыхуагъасэу Налшык къа-
лэ дэт техникумым щIэтIысхьащ. Авто-
машинэ къепхуэкIыну хуит узыщI тхылъ-
ри зыIэригъэхьауэ къиухри, 1962 гъэм 
 къуажэм къигъэзэжащ икIи колхозым и 
машинэхэм ящыщ зым дагъэтIысхьащ.

1963 гъэм дзэм къулыкъу щищIэну 
ираджащ Ахьмэд. Абы щыщыIа лъэ-
хъэнэм ар гъащIэм щызыIууэхэм пэ щIэ-
тыфыну хуагъэсат. ЩIалэ Iэдэбым дзэ 
Iуэхум ехьэлIауэ нэхъыжьхэм къы жраIэ 
ущиехэр зэрызыхилъхьэным хущIэ-

къуащ. Армэм къыщрата чэн джэщ хэр 
МВД-м щыхыхьами къы хуэ щхьэ пэжащ.

А зэманым армэм илъэсищкIэ щыIэ 
хабзэти, ар 1966 гъэм кърехьэлIэри, 
 къуажэм къегъэзэж. Колхозым хы хьэж-
ри, машинэ итIысхьэжат Ахьмэд. Ауэ 
щIэныгъэ нэхъыщхьэ зригъэгъуэтыныр 
и гуращэт, и хъуэпсапIэти, ар зригъэ-
хъулIэным яужь ихьащ. ЕджапIэ нэ-
хъыщхьэ укIуэн папщIэ, епщIанэ клас-
сыр къэбухын хуейти, пщы хьэ щхьэ-
еджэм щIотIысхьэри, курыт щIэныгъэ 
зрегъэгъуэт. 

ИужькIэ, 1971 гъэм, ЛъэкIэпщыр 
еджапIэ макIуэ Мейкъуапэ дэт авто-
транспорт техникумым. 1974 гъэм ар 
 къеухри, Къэбэрдейм-Балъкъэрым къе-
гъэзэж, а гъэ дыдэми щIыналъэм и 
МВД-м хохьэ. Мыбдежым абы зыкъы-
щегъэлъагъуэ гъуэгум шынагъуэнша-
гъэ щыгъэIэ нымкIэ лэжьакIуэфIу зэ ры-
щытыр. И  IэнатIэм зэрыхуэIэкIуэлъа-
кIуэм папщIэ, къыхуагъэфащэ «мили-
цэм и от личник» бгъэхэIу нагъыщэр.

1980 гъэм Москва щекIуэкIа Олим-
пиадэр зэфIэкIыху, гъуэгум шынагъуэ 
щымыгъэIэным кIэлъыплъахэм яхэ тащ 
икIи а къалэным егугъуу зэрыпэрытам 
папщIэ, Ахьмэд къратауэ щытащ «ЩIы-
хьым и дамыгъэ» орденыр, МВД-м и 
щIыхь тхылърэ ахъшэ саугъэтрэ. А гъэ 
дыдэм милицэм и лейтенант цIэри 
къыхуагъэфэщащ.

Хабзэм зэрытетыр, и къалэным зэ-
рыхуэпэжыр, зэрыцIыху щыпкъэр къа-
лъытэри, ЛъэкIэпщыр 1978 гъэм Шэ-
джэм РОВД-м ягъэкIуащ, автоинспек-
тор къулыкъур щрихьэкIыну икIи пIалъэ 
кIэщIым къриубыдэу абы хузэфIэкIащ 

къыдэлажьэхэми къуажэдэсхэми я па-
щхьэ пщIэрэ щIыхьрэ щигъуэтын.

Милицэм щыхэтам, сабий садхэм 
 ирашалIэхэм, школхэм щIэс ныбжьы-
щIэхэм я адэ-анэхэр зэхуишэсырти, 
 гъуэгум къы щекIуэкI мардэхэм теухуа -
уэ псалъэмакъ щхьэпэхэр ядригъэ кIуэ-
кIырт, щIэб лэм ахэр яригъащIэрт.  
ЛъэкIэпщым и къару емыблэжу и IэнатIэ 
мытыншыр ирихьэкIащ,пенсэм кIуэ уэ 
тIысыжыху.

Ахьмэд дэлажьа, милицэми майор 
Жеттеев Залкуф а тIум я кум дэлъа ныб-
жьэгъугъэр игу къегъэкIыж: 

- IэнатIэ щызэдепхьэкIым деж лэ-
жьэгъу пхуэхъум куэд елъытащ. Къи-
мыкIуэту зи къулыкъум пэрыт цIыху гуа-
щIафIэ зэпIэзэрыт Ахьмэд ди нэхъы-
щхьэхэм ягъэпажэрт, хьэлэлу зэры-
лажьэм папщIэ. Дапщэщи ныбжьэгъу 
пэж уиIэныр псом нэхърэ нэхъапэщ икIи 
си насып кърихьэкIри, апхуэдэ цIыху те-
лъыджэр лэ жьэгъу схуэхъуат, сыт хуэ-
диз псалъэ  гуапэ хужысIэми си гум зи-
гъэнщIыркъым пэжыгъэр зи гъуазэу 
къыздэ лэ жьам.

Апхуэдэу цIыхум и гум фIыкIэ уи-
лъыныр сыт и уасэ. 

Ахьмэд къыхуагъэфэщауэ щытащ 
«Къулыкъур ныкъусаныгъэншэу зэры-
рихьэкIым папщIэ», «Урысейм и МВД-р 
илъэс 200 щрикъум» медалхэмрэ 
 МВД-м къыбгъэдэкI щытхъу тхылъ-
хэмрэ. Абы унагъуэ дахи иIэщ. И щхьэ-
гъусэ Масирэтрэ езымрэ быниплI зэда-
пIащ, зыхуей хуагъэзащ, щIэныгъэ нэ-
хъыщхьэ ирагъэгъуэтащ. 

КЪАНКЪУЛ  Раисэ.

Бэрбэч ХьэтIутIэ и цIэр зезыхьэ Къэ-
бэрдей-Балъкъэр къэрал университетым 
Iуащхьэмахуэ щIыналъэм щиIэ егъэ-
джэныгъэ-щIэныгъэ центрым «Универ-
ситет зэблэкIыгъуэхэр» зи фIэщыгъэ 
къэрал программэм ипкъ иткIэ «ЩIэны-
гъэм дэщIыгъу зыгъэпсэхугъуэхэр» зи 
фIэщыгъэ щIэ ныгъэ-узэщIакIуэ Iуэху-
гъуэхэр иджы б лагъэ щекIуэкIащ.

ЯПЭ лъэбакъуэхэр зыча пэхуэщIэр 
 дунейм къытехьэн папщIэ къэрал къу-
лыкъущIапIэ зыбжанэм я лIыкIуэхэм я 
акъылрэ жэрдэмрэ зэхалъхьэн хуей хъуащ. 
Апхуэдэу УФ-м ЩIэныгъэмрэ щIэныгъэ 
 нэхъыщхьэмкIэ и министерствэм, УФ-м 
ЕгъэджэныгъэмкIэ и министерствэм, Уры-
сейм ЩIалэгъуалэм я IуэхухэмкIэ и къу-
лыкъущIапIэм, «Пэрытхэм я зэщIэхъее-
ныгъэм» я жэрдэмкIэ егъэджэныгъэ-
щIэныгъэ центрым къэралым и щIыналъэ 
24-м къикIыу жылагъуэ лэжьыгъэм жану 
хэт еджакIуи 100-м щIигъу зэхуэсащ. Пэ-
хуэщIэм и къалэн нэхъыщхьэхэм ящыщщ 
ныбжьыщIэм пасэу и гур щIэныгъэмрэ Iэ-
щIагъэмрэ хуэгъэушыныр, лъэпкъхэм я 
щэнхабзэ лъапIэныгъэхэр зи лъабжьэ псэ-
купсэ гъэсэныгъэм хэлъ фIагъхэм щыгъэ-
гъуэзэныр, зыщагъэпсэхум деж къэралми 
лъэпкъхэми я дежкIэ мыхьэнэ зиIэ тхыдэ 
къэхъугъэхэмкIэ щIэныгъэ зрагъэгъуэту 
егъэсэныр.

УФ-м ЩIэныгъэмрэ щIэныгъэ нэхъы-
щхьэмкIэ и министерствэм и лэжьа кIуэхэм 
зэрыжаIэмкIэ, пэхуэщIэр гъащIэм хэпщэн 
хуейуэ къэзыгъэув къэрал программэм 
 къулыкъущIапIэр щыхагъэхьэм, егупсы-
сащ, курыт еджапIэм щIэс цIыкIухэм яхуэ-
гъэзауэ сыт хуэдэ жэрдэм къыхалъхьэфы-
нур, ар икIи абыхэм гъэщIэгъуэн къащы-
хъун, икIи щхьэпэ хэлъу ирагъэкIуэкIын 
хуэдэу.

- Ди къэралым щыпсэухэр лъэпкъ зэ-
мылIэужьыгъуэхэм къахэкIащ, абыхэм дин 
зэмыщхьхэр зэрахьэ, дэтхэнэми езым и 
 хабзэрэ и дуней тетыкIэрэ зиIэж жылэу 
зэхэтщ. А щытыкIэм ди пащхьэ кърагъэувэ 

ЩыIэщ цIыху, езыр ду-
нейм темытыжми, къы дэп-
сэуахэм псэкIэ, IуэхущIа фэ-
хэмкIэ, дуней еплъыкIэмкIэ, 
лъэужь дахэмкIэ къахэнэ. 
Ауэ щыхъукIи, Iэмалыншэ-
къым ар уи Iыхьлыуэ е уи 
благъэу щымытыну. ЦIыху-
гъэ лъагэмрэ псэ къулеи-
гъэмрэ Тхьэшхуэм дэтхэнэ-
ми и гупсысэрэ IэужькIэ 
 хуегъэфащэ. Апхуэдэхэм 
ящыщт егъэджакIуэ Iэзэу, 
унафэщI щыпкъэу, лэжьы-
гъэм и къызэгъэпэщакIуэ 
IэкIуэлъакIуэу щыта Къуэ-
жей Валерэ Хьэмзэтхъан и 
къуэр (1959 - 2025). КъытщIэ-
хъуэ щIэблэм щIэныгъэ, 
гъэсэныгъэ дахэ егъэгъуэ-
тыным зи гъащIэр тезыу - 
хуа, зэфIэкI ин зыбгъэдэлъа 
цIыху гуащIафIэр къыдэлэ-
жьахэм, иригъэджахэм, зы-
цIы хуу щыта псоми фIыкIэ 
ягу къинащ. 

ГЪАЩIЭ купщIафIэ, екIу 
 къипсэуащ Къуэжей Валерэ. 
Дунейм зэрытетар илъэс 
 66-рэ къудейми, а зэман ма-
щIэм къриубыдэу абы куэд 
 хулъэкIащ Тэрч щIыналъэм и 
егъэджэныгъэ-гъэсэныгъэ 
 IэнатIэр зэфIэгъэувэн, ар 
егъэ фIэкIуэн я лъэныкъуэкIэ. 
КъБАССР-м хыхьэ Тэрч рай-
оным и ХьэпцIей къуажэм 
1959 гъэм и пэщIэдзэм къы-
щалъхуащ Къуэжейр. Зэры-
быным я адэр мэкъумэш лэ-
жьыгъэм щыпашэхэм ящы-
щащ, я анэр унагъуэ Iуэху-
хэмрэ сабий пIынымрэ 
елIэ лIащ. Унагъуэм я сабий 
пажэт Валерэ. Абы и анэ-
къилъ ху нэхъыщIэхэт зы 
 шыпхъурэ къуэш цIыкIуитIрэ. 
Зэрыхабзэщи, быным я нэ-
хъыжьыр адэ-анэм пасэу дэ-
Iэ пыкъуэгъу яхуохъу. Апхуэдэт 
Валери. ЖыIэщIэу, пщэрылъ 
къыхуащI къалэнхэмкIэ жэ-
уаплыныгъэ зыхищIэу къэ-
хъуащ ар. Адэ-анэр щы-
гуфIыкIырт зэпIэзэрыту, гуп-
сысэ куу бгъэдэлъу, нэхъы-
щIэхэм сыткIи щапхъэфI 
яхуэхъуу щыт бын пажэм. 

Новэ-Хьэмидей къуажэм 
дэт курыт школыр фIы дыдэу 
1977 гъэм къиуха нэужь, щIа-
лэщIэм мурад ищIащ бгъэ-
дэлъ щIэныгъэм адэкIи хи-
гъэхъуэну. ЩIэныгъэм и къа-
рур зыхуэдэр фIыуэ къызы-
гурыIуэ адэ-анэм гуапэ лей 
ящыхъуащ щIалэм и мура -
дыр икIи сыт и лъэныкъуэкIи 
даIыгъащ. Физикэм дихьэ-
хырти, а унэтIыныгъэм нэхъ 
куууэ хуеджэныр и гуращэу, 
Валерэ лъэпощхьэпоуншэу 
щIэ тIысхьащ Бэрбэч ХьэтIу -
тIэ и цIэр зезыхьэ Къэбэрдей-
Балъкъэр къэрал универси-
тетым и физико-математикэ 
къудамэм. Зэрихабзэу, сту-
дент илъэсхэри купщIафIэу, 
IуэхугъуэфI куэдкIэ гъэнщIауэ 
ирихьэкIащ Къуэжейм. Еджэ-
ным фIы дыдэу зэрыпэ лъэ-
щым къыдэкIуэу, ар хуэ жы-
джэрт университетым ще-
кIуэкI жылагъуэ Iуэхухэм. 
 ЩIэ ныгъэ нэхъыщхьэрэ зы-
щIэхъуэпса IэщIагъэмрэ зри-
гъэгъуэтауэ, 1982 гъэм Къуэ-
жейм ехъулIэныгъэкIэ къиу-
хащ КъБКъУ-р. Куэд дэмы-
кIыуи лэжьыгъэ IэнатIэм 
пэ рыуващ. Абдежым щы щIи-
дзащ хэкупсэ нэсу зи дунейр 
зыхьа, егъэджакIуэ, унэтIакIуэ 
Iэзэу щыта Къуэжейм и лэ-
жьыгъэ гъуэгуанэм. Сыт 
хуэдэ къалэн и пщэ къыдалъ-
хьами, сыт хуэдэ къулыкъу 
пэрытами, Къуэжейм абыхэм 
ящыщ дэтхэнэри ирихьэкIащ 
гурэ псэкIэ, жэуаплыныгъэ 
лъагэ зыхищIэу, и нэIэм щIэт 
IэнатIэр иригъэфIакIуэрэ езы-

Урысей Федерацэм Турист хуэIухуэщIэхэмкIэ и 
 зэгухьэныгъэм зэхигъэува рейтингым къы зэ-
рыхэщымкIэ, къэралым и щIыналъэхэм ящыщу 
 туристхэр нэхъыбэу къыдэзыхьэх я щIыпIэхэм хэ зы-
гъахъуэхэмкIэ Къэбэрдей-Балъкъэрыр пэрытхэм 
яхыхьащ. 

МЫ гъэмахуэм къриубыдэу ди деж щыIа хьэщIэхэм я 
бжыгъэр процент 17-кIэ нэхъыбэщ, нэгъабэ елъытауэ 
икIи абы щхьэусыгъуэ куэд иIэщ: Iуащхьэмахуэ уардэр, 
гуэл щхъуантIэхэр, ауз дахэхэр, псы хущхъуэхэр, са-
наторэхэмрэ курортхэмрэ, инфраструктурэ зэпэщхэр, 
абыхэм къадэкIуэу, ди жыг хадэхэр, паркхэр, хьэуа 
к ъабзэр, лъэпкъ шхыныгъуэхэр, хьэщIагъэр зылъэ-
гъуа, зыхэзыщIа туристхэм етIуанэ гъуэгуи къытра-
гъэзэжыну хуейщ, уеблэмэ я Iыхьлыхэр, цIыхугъэхэр 
къыздашэ, ди щIыналъэр ирагъэцIыху.

Къэбэрдей-Балъкъэрым нэмыщI, Кавказ Ищхъэ рэм 
щыщу а рейтингым хагъэхьар Дагъыстэным и закъуэщ. 
Япэ увыпIэр абы щызыIыгъыр Кърымырщ, ауэ куэд кIэ 
абы къыкIэрыхуркъым Ярославль, Волгоград, Кеме-
ровэ областхэр, Красноярск, Приморскэ крайхэр, 
 Адыгейр, Бурятиер, нэгъуэщI щIыналъэхэри. 

БЭБЭЧ  Башир.

Псэ  къулеигъэ

ри и лэжьэгъухэри адрейхэм 
щапхъэрэ гъуазэрэ яхуэхъуу. 

1983 гъэм Валерэ матема-
тикэмкIэ егъэджакIуэу лэжьэн 
щыщIидзащ Новэ-Хьэмидей 
жылэм дэт курыт школым. Зи 
IэнатIэм гурэ псэкIэ бгъэдэт 
лэжьакIуэ гумызагъэм гу къы-
лъамытэу къэнакъым. Школ-
ми жылэми пщIэрэ щIыхьрэ 
щызиIэ щIалэ жыджэрыр 
куэд дэмыкIыу ягъэуващ Но-
вэ-Хьэмидей къуажэ советым 
и гъэзэщIакIуэ комитетым и 
унафэщIу. 1992 гъэм Къуэ-
жейм лэжьэн щIидзащ школ 
унафэщIым егъэджэныгъэ-
гъэсэныгъэмкIэ и къуэдзэу, 
иужькIэ школым и директо -
руи ягъэуващ. Дзыхь къы-
хуащI дэтхэнэ къалэнри 
 ны къусаныгъэншэу зэфIэ зы-
хыу еса адыгэлI гуащIафIэр и 
зэмани къаруи щымысхьу, 
щIэныгъэрэ акъылу бгъэ дэ-
лъыр къигъэсэбэпу школ 
Iуэхур иригъэфIэкIуэну яужь 
ихьащ. А лэжьыгъэм Валерэ 
къришалIэрт къуажэдэс нэ-
хъыжьыфIхэри адэ-анэхэри. 
«Удын зэхэдзэ нэхърэ - акъыл 
зэхэдзэ», - жыхуиIэрати, езым 
и зэфIэкIри нэхъыжьхэм я 
чэнджэщ Iущхэри къигъэ сэ-
бэпурэ, IэнатIэр иригъэ фIа-
кIуэу хуежьащ унафэщIым. 

Я унафэщIым Iуэхум хилъ-
хьэ къарумрэ зэфIэкIымрэ 
зылъагъу къыдэлажьэхэми 
ябг щIакъузащ, щIэблэр егъэ-
джэным я гур нэхъри хузэ-
Iуахыу. Къуэжейр щIэгъэ-
къуэн, чэнджэщэгъу яхуэ-
хъурт лэжьыгъэм и пIалъэ зы-
щIэ нэхъыжьхэми IэнатIэм 
пэрыувагъащIэ егъэджакIуэ 
ныбжьыщIэхэми. 

- Къуэжей Валерэ илъэс 
 30-м щIигъукIэ щылэжьащ ди 
курыт школым. Зы щIэблэ-
къым-щIэблитIкъым а егъэ-
джакIуэфIым, унэтIакIуэ къы-
зэрымыкIуэм гъащIэм и 
 гъуэгу пэжым тригъэувар. 
ЕгъэджакIуэным къыхуалъ-
хуауэ зыхужыпIэ хъуну Вале -
рэ лъагъуныгъэ къабзэ яхуи-
Iэт сабийхэм ящыщ дэтхэнэ-
ми, абыхэм я гумрэ я псэмрэ 
нэсыфу. Апхуэдэущ ар къы-
зэрытхэтар и нэIэм щIэт егъэ-
джакIуэ гупми: малъхъэ-
дисым хуэдэу дызыщIишэрэ 
лэжьыгъэфIым дыхузэщIи-
гъэуIуэу, хабзэ дахэ зэрылъ зы 
унагъуэшхуэм хуэдэу дызэ-
гуригъаIуэрэ дызригъэдаIуэу, 
- жеIэ Новэ-Хьэмидей курыт 
школым биологиер щезы-
гъэдж Абазэ Жаннетэ. - Зы-
хэтым фIыкIэ къахэщу дапщэ-
щи дунейм тета а цIыху щып-

къэм и фэеплъыр куэдрэ ди 
гущIэм щытхъумэнущ абы 
дэлэжьахэм, иригъэджахэм, 
унэтIакIуэрэ чэнджэщэгъурэ 
зыхуэхъуахэм. 

2015 гъэм Къуэжей Валерэ 
ягъэувауэ щытащ Тамбовскэ 
жылэм дэт курыт школым и 
унафэщIу. Лэжьыгъэм и пIа-
лъэ фIыуэ зыщIэ унафэщIым 
абдежми зыкъыщигъэлъэ-
гъуащ щIэм и лъыхъуакIуэ 
 нэсу, егъэджэныгъэ-гъэсэны-
гъэм иджырей техникэрэ 
 технологие пэрытхэмрэ хэ-
зылъхьэ IэщIагъэлIу. Къуэ-
жейм иригъэкIуэкI апхуэдэ 
лэжьыгъэфIым школ гъа-
щIэм псэщIэ къыхилъхьэжа 
хуэдэт. Абы нэхъыфIыжу, 
 нэхъ шэщIауэ щекIуэкI хъуащ 
предмет зэхуэмыдэхэмкIэ зэ-
хьэзэхуэхэр, абыхэм къахэ-
жаныкIхэр щIыналъэпсо 
 утыкухэм ихьэурэ увыпIэфI-
хэри къыщахьырт. Еджэным 
къыкIэрыхуу, хьэл-щэнкIи 
 дагъуэ зыхуащIу щыта шко-
лакIуэхэм я бжыгъэр зэман 
кIэщIым къриубыдэу куэдкIэ 
нэхъ мащIэ хъуащ. Балигъхэ-
ми сабийхэми хэпщIыкIыу 
 захъуэжат - дэнэкIи къабзэ-
лъабзагъэр щытепщэрт, клас-
схэр къызыхуэтыншэу къы-
зэрызэрагъэпэщыным дэт хэ-
нэ егъэджакIуэри, зи бын а 
классхэм щеджэ адэ-анэхэри 
хущIэкъурт. 

Къуэжейр зи унафэщI шко-
лым нэгъуэщI еджапIэхэм 
 къикIыурэ директорхэр, егъэ-
джакIуэ щхьэхуэхэр плъакIуэ 
къыхуэкIуэрт, я Iуэху зехьэ-
кIэм, лэжьыгъэм и къызэгъэ-
пэщыкIэм кIэлъыплъыну. 
Дэт хэнэми яхуэгуапэт, ядэIэ-
пыкъунуи хьэзырт Валери абы 
и унафэм щIэт гупри. Къэ-
хъуртэкъым районым, рес-
публикэм олимпиадэ е нэ-
гъуэщI ныбжьыщIэ зэпеуэ 
щекIуэкIауэ, Тамбовскэ къуа-
жэм дэт курыт школым щыщ-
хэм бжьыпэр щамыубыд, я 
гъэсэнхэр пашэхэм щахэ мы-
хуэ. IуэхущIапIэм и зэфIэкIым 
хэхъуэрт, абы щекIуэкI гъэ сэ-
ныгъэ-егъэджэныгъэ лэжьы-
гъэми нэхъри зиужьырт. 

- УнафэщI щыпкъэм зы-
пэрыт IэнатIэр егъэфIэ кIуэ-
нымкIэ гупсысэщIэхэр, жэр-
дэмыщIэхэр и куэдт. Ахэр 
 гъащIэм хипщэурэ, абы 
адэкIи иригъэфIакIуэрт шко-
лым щекIуэкI гъэсэныгъэ-
егъэджэныгъэ лэжьыгъэр, - я 
пашэу щытам теухуа гукъэ-
кIыжхэмкIэ къыддогуашэ 
Там бовскэ жылэм курыт шко-
лым и егъэджакIуэ, Валерэ и 

ныбжьэгъуфIу, къуэ пэлъытэу 
щыта Мэшокъуэ Астемыр. - 
ЗэпIэзэрытыныгъэр, пэжы-
гъэр, цIыхугъэ лъагэр зи фа-
щэ Къуэжейр дэтхэнэми: ныб-
жьыщIэхэми балигъхэми - 
псоми щапхъэ нэс тхуэхъурт 
гъащIэм и лъэныкъуэ куэдкIэ. 
ЗэхэщIыкI куурэ акъыл шэ-
щIакIэ Тхьэшхуэр къыхуэу п-
сати, дэтхэнэми и гулъытэ 
къытлъигъэсыфырт, ди жэр-
дэмыфIхэр къыддиIыгъырт, 
лэжьыгъэм нэхъри дытригъэ-
гушхуэу. 

А къулыкъур зэпэщу, къы-
зыхуэтыншэу 2022 гъэ пщIон-
дэ ирихьэкIа нэужь, Къуэжейр 
Тэрч щIыналъэм егъэджэ-
ныгъэмкIэ и IэнатIэм ира-
гъэблэгъащ икIи ягъэуващ 
абы и къудамэхэм ящыщ зым 
и IэщIагъэлI нэхъыщхьэу. Зэ-
рихабзэу, абы лэжьыгъэм 
 пищащ, и Iуэху еплъы кIэ-
щIэхэр, жэрдэмыфIхэр те-
гъэщIапIэ ищIрэ IэнатIэр ири-
гъэфIакIуэу. 

ЗыIэригъэхьа ехъулIэны-
гъэхэм къапэкIуащ къэрал 
 гулъытэ лъагэ. Илъэс зэ хуэ-
мыдэхэм Къуэжей Валерэ 
къыхуагъэфэщауэ щытащ 
щытхъу, щIыхь тхылъ куэд, 
щIыхьыцIэ лъапIэхэр. Абы 
мызэ-мытIэу къратащ  КъБР-м 
Егъэджэныгъэмрэ щIэны-
гъэмкIэ и министерствэм, 
егъэджэныгъэ IэнатIэм пэ рыт 
лэжьакIуэхэм ди республи -
кэм щаIэ зэгухьэныгъэм, Тэрч 
щIыналъэм егъэджэныгъэм-
кIэ и IэнатIэм, «Экология - 
жизнь» щIыуэпсыр хъумэ-
ным кIэ щIыналъэ зэхуаку 
жылагъуэ зэгухьэныгъэм, нэ-
гъуэщI IэнатIэхэм, IуэхущIа-
пIэхэм къабгъэдэкI щIыхь, 
фIыщIэ тхылъхэр. 2020 гъэм 
Къуэжей Валерэ къыхуагъэ-
фэщащ «УФ-м и егъэджэны-
гъэ IэнатIэм щIыхь зиIэ и лэ-
жьакIуэ» цIэ лъагэр, дамыгъэ 
лъапIэри щIыгъужу. 

И лэжьыгъэфIым хуэфащэ 
унагъуэ дахэ дапщэщи и щIы-
багъ къыдэтащ Къуэжейм. 
Абырэ и щхьэгъусэ Джу-
льеттэрэ бынитI, пхъурэ 
 къуэрэ, зэдагъуэтащ, зэда-
пIащ, гъащIэм гъуэгу пэжым 
щытрагъэуващ. Зэщхьэгъу-
сэхэр зэгурыIуэрэ зэдэIуэжу 
зэдэпсэуащ, я унагъуэм хаб-
зэ, нэмыс илъыным хущIэ-
къуу. А лъэпкъ фIыгъуэхэм 
щIапIыкIа бынхэм щIэны-
гъэфIрэ IэщIагъэ дахэрэ 
 ирагъэгъуэтащ. Абыхэм япхъу 
Залинэ щIэныгъэ нэхъыщ -
хьэу тIу иIэщ. Ар и адэм и 
лъэужьым ирокIуэ, егъэджа-
кIуэщ. Мы зэманым Залинэ 
Арыкъ (Борыкъуей) дэт курыт 
школым щолажьэ инджы-
лызыбзэмкIэ егъэджакIуэу, 
унафэщIым егъэджэныгъэ-
гъэсэныгъэ лэжьыгъэмкIэ и 
къуэдзэу. Зэщхьэгъусэхэм я 
къуэ Ренат КъБКъУ-м и юри-
дическэ факультетыр ехъу-
лIэныгъэкIэ къиухауэ IэнатIэ 
пэрытщ. Быныр мэпсэу, я адэ 
щыпкъэм и гъащIэр я гъуа -
зэу, къащIэхъуэ щIэблэм ар 
щапхъэу хуагъэлъагъуэу. 

 ГъащIэм, бынымрэ абыхэм 
къащIэхъуа щIэблэмрэ хуиIа 
гурылъхэмрэ хъуэпсапIэ хэм-
рэ ящыщ куэд нэрылъагъу 
ищIыну хунэсакъым Къуэ-
жейр. Куэдрэ мысымэджауэ, 
мы гъэм и бадзэуэгъуэм ар 
дунейм ехыжащ. И къарури и 
зэфIэкIри щIэблэм я гъэсэ-
ныгъэмрэ щIэныгъэ еты ным-
рэ хуэзыгъэпсу, зэфIэкIыу 
бгъэдэлъ псори и щIыналъэм 
и зыужьыныгъэмрэ ехъулIэ-
ныгъэмрэ езыхьэлIэу щыта 
Къуэжей Валерэ Хьэмзэтхъан 
и къуэм, IэщIагъэлI щыпкъэм, 
адэ гумащIэм, адэшхуэ 
IэфIым, и гъащIэ купщIафIэр 
я щапхъэу ирепсэу абы къы-
щIэхъуа щIэблэр. Куэдрэ 
хремыгъуащэ а цIыху псэ 
 къабзэм къигъэна лъэужь 
нэхур. 

ЖЫЛАСЭ  Маритэ. 

«Урысейм и Журналистхэм я союз» урысейпсо жылагъуэ 
 зэгухьэныгъэм и Къэбэрдей-Балъкъэр щIыналъэ къудамэм, 
КъБР-м Лъэпкъ Iуэхухэмрэ жылагъуэ проектхэмкIэ, Бжы-
гъэхэр зи лъабжьэ зыужьыныгъэмкIэ, связымрэ цIыхубэ зэ-
пыщIэныгъэхэмкIэ и министерствэхэр, «КъБР-Медиа»-р и щIэ-
гъэкъуэну, пещэ «Журналист ныбжьыщIэм и еджапIэ» проек-
тым. Абы ипкъ иткIэ, зи ныбжьыр илъэс 14 ирикъуам щыщIэ-
дзауэ цIыху 25-рэ къащтэ.

Ахэр махуэку къэс сыхьэт 14-рэ дакъикъэ 30-м щыщIэдзауэ 
пщIэншэу ирагъэджэнущ дызэрыт илъэсым и фокIадэ - 
щэкIуэгъуэ ма зэхэм къриубыдэу. ЕджапIэм и хэщIапIэр: Нал-
шык къалэ, Лениным и цIэр зезыхьэ проспект, 5. Печатым и 
унэ.

Журналист IэщIагъэм зыхэзыгъэгъуэзэну хуейхэм зрагъэтх 
хъунущ мыпхуэдэ телефонымкIэ: 8-909-487-50-22 (Ватсап) е 

Журналист IэщIагъэм
хагъэгъуэзэнущ

ХэкIыпIэхэр 
къагъэлъагъуэ

Тхьэмахуэ кIуам Аляскэ и 
ипщэ штатым щыIэ Анко-
ридж къалэм дэт дзэ базэм 
щызэхуэзащ Урысей Феде-
рацэмрэ США-мрэ я прези-
дентхэу Путин Владимиррэ 
Трамп Дональдрэ. Апхуэдэу 
ди къэралым и лIыкIуэу а 
зэIущIэм хэтащ УФ-м хамэ 
къэрал IуэхухэмкIэ и ми-
нистр Лавров Сергейрэ Пре-
зидентым и дэIэпыкъуэгъу 
Ушаков Дмитрийрэ.

ЛIЫЩХЬЭХЭМ я зэхуэзэр 
нэхъыбэу зытегъэщIар украи-
нэ зэныкъуэкъур зэфIэха зэ-
рыхъунырт, ауэ абы къы дэ-
кIуэуи нэгъуэщI Iуэхугъуэ куэ-
дым я гугъу ящIащ, лъэны-
къуитIыр зэрызэдэлэжьэну 
унэ тIыныгъэ щхьэхуэхэри 
къыхагъэщу.

США-м и президентым и 
псалъэхэм къызэрыхэщам-
кIэ, зэныкъуэкъур зэфIэ хы-
ным и щхьэусыгъуэ нэхъы-
щхьэхэм ятеухуауэ зэкIэ зэ-
гурыIуэныгъэ щыIэкъым, ауэ 
абы зэрыхуэкIуэну Iэмал 
 хъарзынэхэр къагъэлъэ-
гъуащ. Америкэм и лIыщхьэм 
Зеленский Владимир къыху-
риджащ Урысейм зэухылIэ-
ныгъэ пыухыкIа ирищIылIэ -
ну, мамырыгъэр езымрэ ев-
ропэ къэралхэмрэ куэдкIэ зэ-
релъытар къыхигъэщу.

Путин Владимир жиIащ 
Аляскэм щекIуэкIа зэIущIэм 
унафэ тэмэмым нэхъ гъу-
нэгъу зэрыхуищIыр. «Амери-
кэм хуэдэ дыдэу, Урысейри 
 хуейщ Украинэм щыIэ дзэ 
зэпыщIэтыныгъэм икIэ щIы-
пIэ кIэ кIэух иIэну», - къыхигъэ-
щащ ди къэрал УнафэщIым.

Бжыгъэм хэхъуащ

Мы гъэм дзэ Iуэху хэхам 
хэтхэм, абыхэм я унагъуэхэм 
ящыщу худэчыххэр къагъэ-
сэбэпу еджапIэ нэхъыщ хьэ-
хэм щIэтIысхьахэм я бжы-
гъэм хъарзынэу хэхъуащ. 
«Ведомости» газетым зэ-
ритхымкIэ, 2024 гъэм елъы-
тауэ, ар процент 74,2-кIэ нэ-
хъыбэщ.

КВОТЭ щхьэхуэкIэ еджа-
пIэхэм щIэтIысхьащ дзэ Iуэху 
хэхам хэтхэу, абыхэм я уна-
гъуэхэм ящыщу, апхуэдэу 
«Уры сейм и ЛIыхъужь» цIэр 
зыхуагъэфэща, ЛIыгъэм и 
 орденищ зрата студент 
28.383-рэ. Мы гъэм апхуэдиз 
цIыху бжыгъэм льготэр къы-
щIагъэсэбэпауэ къалъытэр 
Урысейм Егъэджэныгъэмрэ 
щIэныгъэмкIэ и министер-

ствэм къэралым и экономи-
кэр зыхуэныкъуэм елъытауэ 
еджапIэхэм пщIэ зыщIат тIы-
сыпIэхэр нэхъыбэ ищIынкIэ 
зэрыхъунурщ. 

«ЭкономикэмкIэ еджапIэ 
нэхъыщхьэ» лъэпкъ къэхута-
кIуэ университетым Егъэ джэ-
ныгъэм и финанс-экономикэ 
Iуэхухэр зезыгъакIуэ и цен-
трым и IэщIагъэлI нэхъыщхьэ 
Абанкинэ Иринэ къызэрыхи-
гъэщымкIэ, министерствэм 
къыхилъхьэну зэхъуэкIыны-
гъэхэм кърикIуэнкIэ хъунур 
зэIумыбзу зэрыщытым къы-
хэкIыу квотэ зиIэхэм я Iэма-
лыр къагъэсэбэпауэ аращ.

ШыщхьэуIум и 19,
гъубж

Сурэтым и дунейпсо ма-
хуэщ

Гуманитар дэIэпыкъуны-
гъэм и дунейпсо махуэщ

1942 гъэм Къардэн Къуба-
тий Елъхъуэт (Осетие Ищ-
хъэрэ) и деж бийм и кхъухь-
лъатитI къыщриудыхащ.

1931 гъэм къалъхуащ скуль-
птор Уэзы Заурбэч.

1935 гъэм къалъхуащ 
 КъБР-м, КъШР-м, АР-м щэн-
хабзэмкIэ щIыхь зиIэ я лэ-
жьакIуэ БищIо Анатолэ.

1949 гъэм къалъхуащ тхы - 
дэ щIэныгъэхэмкIэ доктор, 
 КъБР-м щIэныгъэхэмкIэ 
щIыхь зиIэ и лэжьакIуэ, 
 КъБР-м и Къэрал саугъэтым и 
лауреат Къэжэр Валерэ.

1954 гъэм къалъхуащ къэ-
рал лэжьакIуэ, УФ-м и тамож-
нэ IэнатIэм и генерал-майор, 
КъБР-м и Парламентыми де-
путат Джатэ Руслан.

1965 гъэм къалъхуащ ре-
жиссёр, КъБР-м гъуазджэ-
хэм кIэ щIыхь зиIэ и лэжьакIуэ 
Дэбагъуэ Роман.

Дунейм и щытыкIэнур
«pogoda.yandex.ru» сайтым 

зэритымкIэ, республикэм уэ-
фIу щыщытынущ. Хуабэр ма-
хуэм градус 32 - 33-рэ, жэщым 
градус 19 - 21-рэ щыхъунущ. 

ШыщхьэуIум и 20,
бэрэжьей

1919 гъэм къалъхуащ шэр-
джэс тхакIуэ Хьэкъун Исуф.

1921 гъэм къалъхуащ УФ-м 
щIыхь зиIэ и артисткэ Ерчэн 
Казимэ.

1972 гъэм къалъхуащ хэ -   
хэс адыгэхэм я литературэр 
зыдж, ЩIДАА-м член-коррес-
пондент, филологие щIэны-
гъэхэмкIэ кандидат Чурей 
Дыжьын.

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
уфа уэ щыщытынущ. Хуабэр 
махуэм градус 29 - 30, жэщым 
градус 29 - 22-рэ щыхъунущ.

Удэзыхьэхын 
щIыпIэхэр мащIэкъым

ЕтIысэхи псэхуи имыщIэу

ЩIэныгъэм дэщIыгъу зыгъэпсэхугъуэхэр

къалэн нэхъыщхьэхэм ящыщщ зэхэгъэж 
дымыщIу языхэзми гулъытэ хэха егъэ-
гъуэтыныр. ПэхуэщIэр къыщыхалъхьэм, дэ 
мыхьэнэ иIэу къэтлъытащ ныбжьыщIэхэм 
зыщагъэпсэхукIэ, зыузэщI, лъэпкъхэр зэ-
рызыгъэцIыху Iуэху щIэщыгъуэхэр къы-
хэлъхьэныр. Абы теухуауэ упсалъэмэ, 
тхыдэм хуэдэу узыIэпызышэн щыIэу къы-
щIэкIынкъым. Щхьэхуэ-щхьэхуэу дэтхэнэ 
лъэпкъми езым и гъуэгу къикIужащ, ар 
гурыIуэгъуэщ, ауэ дэ тедгъэчыныхьащ къэ-
ралым и зэфIэувэным псоми я зэхуэдэ 
Iыхьэ зэрыхэлъыр къызыхэщыж тхыдэ 
 къэхъугъэхэр нэхъыбэ щIыным. Урысейм 
щыпсэу лъэпкъхэм я нэхъыбэр зы къэралу 
щыIэн щрагъэжьар XX лIэщыгъуэращи, а 
илъэсищэм гъащIэм къызэрымыкIуэу 

Iуэхугъуэ куэд щекIуэкIащ, дызэкIэрашхэу, 
дызэрашалIэу, зы гъуэгу дызэрытетыр къэ-
зыгъэлъагъуэ гупсысэкIэ къытхапщэу. Ар 
щыIэныгъэм и лъэныкъуэ псоми ятеухуащ 
- щIэныгъэми, гъуазджэми, щэнхабзэми, 
нэгъуэщI куэдми. Дэ ди къалэныр фIыр и 
гущIыIукIэ къэдгъакIуэу, щIалэгъуалэр 
 гъунэгъу зэхуэзыщI жэрдэмхэр я пащхьэм 
щыдгъэнэхъыбэныращи, мы пэхуэщIэм а 
Iэмалыр къыдет, дэ къыхэтлъхьэ гукъэкIым 
унэтIыныгъэ хэха Iуэхуми хуищIу къыт-
щохъу, - жаIэ къулыкъущIапIэм и IэщIа-
гъэлIхэм.

Iуэхугъуэ щIагъуэм къриубыдэу къызэ-
гъэпэщакIуэхэм мастер-классхэр, Iэнэ 
 хъурейхэр, зэпеуэхэр, уэршэрхэр, зэны-
къуэкъухэр ирагъэкIуэкIащ. Апхуэдэу ме-

диадунейм щIалэгъуалэм щагъэлъэгъуап-
хъэ щIэныгъэм, шыIэныгъэм, зэпIэзэры-
тагъым ехьэлIауэ псалъэмакъ щхьэпэ 
еджакIуэхэм ядригъэкIуэкIащ КъБКъУ-м и 
лэжьакIуэ Джэрыджэ Залинэ.

SMART-кIэ зэджэ Iуэху щIэкIэм кIуэ пэт-
ми нэхъыбэр тохьэ. Абы къегъэув сыт 
хуэдэ Iуэху иумыгъажьэми, абыкIэ къа-
лэн пыу хыкIахэр бгъэуву, кърикIуэнкIэ 
 хъунур зэ пэплъытэу ущытыныр. Къэбэр-
дей-Балъкъэр къэрал университетыр 
зыбжанэ лъандэрэ тетщ а Iуэху щIэкIэм. 
Апхуэдэу  КъБКъУ-м и лэжьакIуэ Лопати -
нэ Кристинэ ныбжьыщIэхэм епсэлъы-
лIащ зыпэрыхьэ IуэхумкIэ къалэн зыща-
щIыжыпхъэм, пэхуэ щIэхэр зэрызэхагъэу-
вэм, ахэр гъащIэм  хапщэн папщIэ, лъэ-
бакъуэу ячхэр зэ ры щытын хуей щIыкIэхэм 
теухуауэ.

Зэхуэсым кърихьэлIахэр тепсэлъыхьащ 
езыхэм я гъащIэ гъуэгум зыщрихьэлIа Iуэ-
ху гъуэ зэмылIэужьыгъуэхэм, къайхъулIа-
хэмрэ яхузэфIэмыкIахэмрэ къызыхэкIа 
щхьэу сыгъуэхэр зэпкърахащ, къыхаха Iэна-
тIэм щIыдихьэхымрэ абы хэлъ щыщIэны-
гъэхэмрэ я гугъу ящIаш. Лъэныкъуэ куэд 
къызэщIэзыубыдэ пэхуэщIэм щытепсэ-
лъыхьащ егъэджэныгъэмрэ щIэныгъэмрэ 
я мызакъуэу, дунейм къыщекIуэкI Iуэхугъуэ 
куэдым. ЩIалэгъуалэр я гупсысэрэ Iуэху 
еплъыкIэхэмкIэ зэдэгуэша къудейкъым, 
атIэ гъащIэм зыщыIууэхэм хыхьэпIэ-хэ кIы-
пIэ куэд зэриIэм, зы цIыхум ейм и закъуэ 
мыхъуу, акъыл зэхэдзэкIэ ущызэдеIэм деж 
сыт хуэдэ жэрдэмри нэхъ щIэх зэфIэха 
зэрыхъум, нэхъыжьрэ гъуазэрэ зиIэр  гъуэгу 
захуэ зэрытеувэнум теухуауэ куэдым щIа-
гъэдэIуащ.

Махуэ бжыгъэр купщIафIэу, гупсысэ 
гъэщIэгъуэн куэдкIэ гъэнщIауэ зыхьа щIа-
лэгъуалэм ящыщ дэтхэнэми къызэгъэпэ-
щакIуэхэм тыгъэхэр иратащ, зэхуэсыр зы-
щамыгъэгъупщэну, ялъэгъуамрэ зэха-
хамрэ езыхэм я ныбжьэгъу цIыкIухэм 
жраIэжыну къыхураджэу.

ШУРДЫМ  Динэ.

Фэеплъ

ТхылъыщIэ

ГъащIэм лъэбакъуэ 
узын шэкIэ хэбакъуэ адыгэ 
ныбжьыщIэхэм уащымы-
гуфIыкIынкIэ, лъэпкъым 
и пщэдейрей махуэхэр 
абыхэм зэрырагъэфIэ-
кIуэнумкIэ гугъапIэхэр 
умы щIынкIэ Iэмал иIэ-
къым. МеданкIэ узыхэ-
гъуэщыхьыну дунейм и 
кIуапIэ-зэблэкIыпIэ бжы-
гъэншэхэм теувэхэм хаш 
лъагъуэм куэдкIэ елъы-
тащ ахэр зыхуэкIуэнури 
къызыхэкIа лъэпкъым и 
цIэр нэгъуэщIхэм зэ раж-
ригъэIэну щIыкIэри.

ЩIАЛЭГЪУАЛЭМ уеущи-
енущ, я гур дахагъэм хуэб-
гъэушынущ, ауэ яжепIэмрэ 
ебгъэлъагъумрэ я гущIэм 
зыкъыщамыIэтмэ, узы пэ-
мы плъэ куэд кърикIуэнкIэ 
шынагъуэ щыIэщ. Арагъэ-
нущ адыгэ щэнгъасэм 
щIэб лэр дунейм къыщыте-
хьам щегъэжьауэ игъасэу, 
япэ лъэбакъуэхэр щачым 
къыщыщIэдзауэ игъэгъуа-
зэу, щыIэныгъэм гъэзапIэ 
куэд дыдэ зэриIэр яри-
гъэлъагъуу щIыщытыр. Нэ-
гъуэщIу жыпIэмэ, дунейм 
гъуэгу куэд зэрыщызэ блэ-
кIыр, дэтхэнэми фIы къы-
зэрыщыпэплъэр ирагъэ-
лъагъурт. А щытыкIэм ныб-
жьыщIэхэм я гур утIып-
щауэ, цIыкIу щIыкIэ сыт 
хуэ дэ щIэми яхузэIухауэ 
къыд регъэкIуэтей.

Мис апхуэдэу игу-и псэр 
цIыхум зэрахуигъэ щхьэ пэ-
ным хуэ гъэзауэ къэ тэ -
джащ  Налшык къалэм дэт 
курыт еджапIэ №9-м и 11-нэ 
классым щIэс ГъукIагъуэ 
Ясмин. Зэрысабийрэ зи 
цIэр дахэкIэ къраIуэ адыгэ 
пщащэ цIыкIур зэхьэзэ хуэ 
куэдым я утыкум итащ, зым 
нэхърэ адрей къихьэгъуэм 
и зыIыгъыкIэкIи, и псэ лъэ-
кIэкIи хигъахъуэу. И анэш 
къуажэм - Къэрэшей-Шэр-
джэсым хыхьэ ПсэукIэ-Да-
хэ фIэщыгъэ хьэлэмэтыр 
зиIэ Къылышкъуажэжьым - 
сабийуэ яшэу илъагъу псо-
ри гъэщIэгъуэн зыщыхъуа, 
адыгэ жылэжьым и хъу-
реягъкIэ лъагэу къыщхьэ-
щыт Iуащхьэхэмрэ щежэх 

Лъэпкъ мащIэхэм я анэ-
дэлъхубзэхэр щытыкIэ 
 гугъу зэритыр зым и деж-
кIи щэхукъым: абыхэм 
къыдэкIуэтей щIэблэм я 
 гъащIэм щаубыд увыпIэр 
кIуэтэху нэхъ мащIэ мэхъу, 
иримыпсэлъэфхэм я бжы-
гъэм хохъуэ, бзэхэм псалъэ 
куэд дыдэ хокIуэдыкI.

УТЫКУШХУЭХЭР зыубыда 
бзэхэм еплъытмэ, лъэпкъ 
мащIэхэм я бзэхэм къалъыс 
гулъытэр къызэрымыкIуэу 
мащIэщ. ДызыхэпсэукI ду-
нейр технологиещIэхэм я 
лъэхъэнэщи, абыхэм гъа-
щIэм къыхалъхьэ зыужьы-
ныгъэм шэч къытумыхьэну 
щытми, я ягъэ зэкIри мащIэ-
къым - бзэр зэрыт щытыкIэм 
ар нэрылъагъу къытщещI: 
щIэныгъэмрэ техникэмрэ 
къэхутэныгъэхэр зэрыщра-
гъэкIуэкI бзэм зеужь, и Iэ-
малхэр мэбагъуэ; абы къы-
щхьэщыкIыу, унагъуэ кIуэ-
цIым къинэ, махуэкъэс Iуэху-
хэм нэхъ ятегъэщIауэ щыт 
лъэпкъ мащIэхэм я бзэхэм я 
утыкур нэхъ цIыкIуу къонэ.

Дунейм къыщекIуэкI хьэ-
лэмэт псор къэзымыIуэ тэ-
фын бзэ щыIэкъым икIи 
гурыIуэгъуэщ, бзэр мы ла-
жьэмэ, IэщIагъэ икIи IэнатIэ 
зэмылIэужьыгъуэхэм зра-
мыгъакIуэмэ, хузэфIэкIынур 
къэмыхутауэ къызэрынэр. 
Илъэс минхэр къызэпызыча 
адыгэбзэр къапщтэмэ, лъэ-
кIащ тхыдэм и къэхъугъэ 
куэд зихуэдэ щымыIэ бзэ 
хьэлэмытэщэкIэ и Iуэры-
Iуатэхэм щихъумэн. Сыт и 
 уасэ уагъэ-щыгъэм, дыщэи-
дэм, арджэным, уанэм, щIо-
пщым, нэгъуэщI куэдми епха 
лъэпкъ IэщIагъэхэм япыщIа 
псалъэхэр - щэ бжыгъэхэр 
къэгъэнауэ, мин бжыгъэ хэм 
нызэрыхьэсу фIэщыгъэ хьэ-
лэмэтхэр къадогъуэгуры-

Тхыдэ мыжыжьэр щыхьэт 
зэрытехъуэмкIэ, «рекреацэ» 
псалъэр СССР-м къагъэ сэ-
бэпын щыщIадзар 1960 гъэ-
хэм я етIуанэ Iыхьэм къыще-
гъэжьауэщ. 

ЦIЫХУМ и узыншагъэм кIэ-
лъыплъхэм яхэтщ туризмэр 
рекреацэм и Iыхьэ нэхъы щ-
хьэу къэзылъытэхэри а тIур 
зэпх мыхъуну зыгъэувхэри.

Туризмэм, псалъэм папщIэ, 
хохьэ лэжьыгъэ IуэхукIэ гъуэ-
гуанэ хэхам зеппщытынри а 
унэтIыныгъэм хэхъуэ къы-
хэхынри. Ауэ, мыдреймкIэ 
дыкъы щеплъмэ, рекреацэм 
халъытэ псори туризмэкъым. 
Псалъэм папщIэ, цIыхухэр 
жылэбгъу-къалэбгъухэм щаIэ 
хадэхэм зэрилэжьыхьыр, зэ-
рызыщагъэпсэхур, зэште-
гъэупIэхэмрэ физкультурэм-
кIэ IуэхущIапIэхэм, гъуаз-
джэм кIэ зэгухьэныгъэхэм зэ-
рыкIуэр, нэгъуэщI абы 
хуэ  дэхэри. 

Лэжьыгъэм, щIэныгъэм, 
унагъуэр зыхуей хуэгъэзэным 
зыкъыдигъахуэу, цIыхур щIы-
пIэ хэха гуэрым, зыщигъэп-
сэхун, и узыншагъэр щызэ-
ригъэувэжын папщIэ гъуэгу 
зэрытехьэм «рекреацэ ту-
ризм кIэ» йоджэ. 

А псалъэ зэхэтым къызэ-
щIеубыдэ зыплъыхьакIуэ 
ежьам езым фIэфIу къыхих 
щIыпIэ пхыдзахэри, цIыху хэр 
зыдрагъэхьэх нэгузегъэу жьы-
пIэ-зытегъэупIэ «гъэщIэрэ-
щIа хэри», Iэпкълъэпкъыр 
зыпсыхь спорт лIэужьы-
гъуэхэри, лъэс къэкIухьыкIэ-
ри, зи къабзагъэрэ дахагъэ -
кIэ узыIэпызышэ «тэхъуа нэ-
хэм» зэрызыщаплъыхьри, хы 

«ГъащIэм хуэщIа инфра-
структурэ» лъэпкъ пэхуэ-
щIэм ипкъ иткIэ Тэрч щIы-
налъэм и Дей, Курп Ищ-
хъэрэ къуажэхэр зэпызы-
щIэ автомобиль гъуэгур, 
Осетие Ищхъэрэ - Аланием 
и гъунапкъэм нэсыху, къы-
зыхуэтыншэу къызэрагъэ-
пэщыж. Псори зэхэту кило-
метри 5,8-рэ и кIыхьагъщ 
икIи республикитIыр зэпе-
щIэ, цIыхухэми Iэмал яIэщ 
зэкIэлъыкIуэну, я лэжьы-
гъэ Iуэхухэри дагъэкIыну. 

ЛЭЖЬЫГЪЭ ирагъэ кIуэ-
кIыр щIагъэхуэбжьэн, фIагъ 
иIэми хагъэхъуэн щхьэкIэ, 
асфальтрэ бетонрэ зэхэзы-
щIэ, бгъэIэпхъуэ хъухэм хуэ-
дэ завод а щIыпIэм деж ща-
гъэуващ. Апхуэдэ Iуэху 
 бгъэ дыхьэкIэм и фIыгъэкIэ, 
 асфальтыр къешэлIэным 
тра гъэкIуадэ зэманым фIы-
уэ кIэрыхуащ, лэжьыгъэми 
щоужьэрэкI, дунейм и щы ты-
кIэри зэран къахуэхъур-
къым.

Гъуэгу лэжьакIуэхэм иджы-
рей технологиехэр къагъэ-
сэбэпу гъуэгум и щхьэфэм 
асфальтрэ бетонрэ зэхэщIа-
уэ иджыпсту тралъхьэ, пIа-
лъэ нэхъыбэкIэ зэрытелъы-
нум, хьэлъэ инхэр зэрыхуэ-
шэчыным хуэщIауэ. Абы 
къыдэкIуэу, псыр зэрыIуаш 
бжьамийхэр щIэуэ яукъуэ-
дий.

Лэжьыгъэм икIэм хыхьэу 
гъуэгу дамыгъэхэр, къэ-

Гугъэмрэ хъуапсэмрэ 
щызэтехуэм деж

псыхэмрэ зыIэпаша Ясмин 
и япэ усэр зэхилъхьащ, абы 
и тхыгъэ кIэщI цIыкIухэр 
къы кIэлъыкIуащ. Ауэ хьэ лэ-
мэт дыдэу абы ехъулIэны-
гъэфIхэр щызригъэгъуэтар 
журналистикэрщ. Абы и нэ-
тынхэр щIэх-щIэхыурэ «1 
КБР» телеканалым къат, 
зы тепсэлъыхь Iуэхугъуэхэм 
и ныбжьэгъу-лъэгуажьэгъу 
цIыкIухэр къызэщIаIэтэ.

Ясмин и ехъулIэныгъэхэм 
нэсын щхьэкIэ лэжьыгъэ 
хъарзынэ къызэринэкIащ. 
Хъыджэбзым дежкIэ мы-
хьэ нэшхуэ иIащ «ЩIалэ-
гъуалэмрэ сабийхэмрэ» 
лъэпкъ пэхуэщIэм ипкъ ит-
кIэ къэралым щрагъэкIуэкI 
«Пщэдейм уезыгъэблагъэ 
тхылъ» («Билет в будущее») 
Iуэхугъуэшхуэр. Дыгъуасэ 
хуэдэщ Ясмин лъэпкъ жур-
налистикэм япэ лъэба-
къуэхэр щыхичар, зыщIэс 
еджа пIэм къыщекIуэкIхэм 
ятеухуауэ нэтын кIэщIхэр 
игъэхьэзыру щыщытар - 
иджы абы и лэжьыгъэхэр 
цIыху минхэм ялъагъу.

«Пщэдейм уезыгъэбла-
гъэ тхылъ» пэхуэщIэр зи 
 хъуэпсапIэхэр зэпцIа, къы-
хихыну IэщIагъэмкIэ зи 
 гугъэхэр зэпэща ныбжьы-
щIэхэм я утыкущ. Абдеж 
щIа лэгъуалэм унэтIакIуэ -
хэр щагъуэт, зыгъэгъуэзэн 
IэщIагъэрылажьэхэр пашэ 
щахуохъу. А утыкуращ Яс-
мин журналистикэр и гъа-
щIэм гуэх имыIэу зэрепхар 
къыщыгурыIуар, ар дэзы-
хьэх Iуэху цIыкIу гуэру мы-
хъуу, и дунейр зэтезыгъэу-
вэну гъуэгуу зэрыщытыр 
щызихыщIар. Курыт еджа-
пIэм къыщIэмыкI щIыкIэ, 
яфIэгъэщIэгъуэн Iуэху гъуэ-
хэмкIэ ныбжьыщIэхэм за-
гъэунэхужыну хэкIыпIэ 
хъар зынэхэр къызэритыр 
къы хэгъэщын хуейщ. Яс-
мин а Iэмалыр фIы дыдэу 
къигъэсэбэпащ.

Къызэрыхэдгъэщащи, 
Гъу к Iакъуэм усэхэр етх. Узы-
щыгуфIыкIынщи, Ясмин 
адыгэ бзэр и гъащIэм шэ-
щIауэ хэтщ. Ар Къэбэрдей 
къэрал драмэ театрым и 
утыкум щоджэгу, и къалэ-
мыпэ къыщIэкI усыгъэми 

анэдэлъхубзэми увыIэпIэ 
хэха щегъуэт. Апхуэдэу 
 ГъукIакъуэр утыку иты кIэм-
рэ джэгуакIуэ гъуазджэм-
кIэ дунейпсо зэхьэзэхуэхэм 
мызэ-мытIэу къыщыхэ-
жаныкIащ, операторым и 
IэнатIэми зыщигъэунэхужу 
лэжьыгъэ хъарзынэхэри 
ищIащ, сурэт техынымкIэ и 
зэфIэкIхэмкIи зыкъигъэ-
лъэгъуащ. Сытми зрип щы-
ту, сыт хуэдэ щIэщыгъуэ ми 
зриту зэрыщытрагъэнщ ар 
«Iущхэмрэ Iущыцэхэмрэ» 
(«Умники и умницы») зэ-
пеуэм хыхьэу екIуу зыщIи-
гъэлъэгъуари, Сочи къа-
лэм щекIуэкIа Бжьыгъуэ 
зэфIэхьым Гран-при ты -
гъэр къыхуагъэфащэу куэд 
зэрыхузэфIэкIым къэп щы-
такIуэхэр щыхьэт щIыте-
хъуар.

«Зэфэну псыр иджыри 
къэжакъым» жаIэ хабзэщ 
зи ныбжьыщIэгъуэхэм пап-
щIэ. ГъукIакъуэ Ясмини 
аращ - дяпэкIэщ абы и зэ-
фIэкIхэм я хъыбар щызэ-
хэтхынур, лъэпкъыр дызы-
щыгуфIыкIыну и ехъулIэ-
ныгъэхэр къыщытлъэIэсы-
нур. Ауэ нобэкIэ абы и 
Iуэ хум зы гъэсэпэтхыдэ 
хэлъщи, абы тегъэщIэн 
 хуейщ - цIыкIуу къемыжьэ 
ин хъуркъым, жаIэ. Курыт 
еджапIэм и гъащIэм теухуа 
нэтын кIэщIхэмкIэ къы-
щIидзэри, зытемыкIыну 
 гъуэгушхуэм теуващ. Абы и 
ныбжьэгъу цIыкIухэм я 
фIэщ ищIащ я гум иралъ-
хьэр къазэрыдэхъунур, абы 
ерыщу телажьэмэ, ар гъа-
щIэм хапщэн хуэдэу гуш-
хуауэ телажьэмэ. Ясмин 
хузэфIэкIащ кърахьэлIэ 
чэнджэщхэм щIэдэIун, къи-
Iэт Iуэхугъуэхэр нэхъыфI зэ-
рыхъунум и гъуэгухэр къы-
щрагъэлъагъукIэ, езым и 
Iуэху щIэкIэм хэлъ хъэтIхэр 
химыгъэкIуадэу, къыж раIэ-
хэм хэлъ пэжри къыхихын. 
НыбжькIэ щIалэми, балигъ 
куэдым уахуэхъуэпсэну, да-
Iуэу икIи зэхихыу къыщIэ-
кIащ адыгэ хъыджэбз 
цIыкIу ри, а щIыкIэм зэры-
темыкIынумкIэ гугъапIэхэр 
уегъэщI.

«Пщэдейм уезыгъэбла-
гъэ тхылъ» пэхуэщIэм Iэ-
мал хъарзынэхэр зритар 
Ясмин и закъуэкъым. Абы 
илъэс зыбжанэ хъуауэ 
хэтщ Налшык къалэм дэт 
курыт школ №9-м и 
еджакIуэхэр. Илъэс къэс 
утыкум ирахьэ лэжьы-
гъэхэр зэщхьэщыкIми, зы-
у  хуэунэтIар зыщ - цIыху 
 дахэм гъуэгуфI еты нырщ. 
ГъукIакъуэм и щапхъэр 
абы и шэсыпIэ пэжщ.

Дахэ зыжраIэ дахэ мэхъу, 
жаIэ. ГъукIакъуэ Ясмин 
 гъащIэ псо къыпэщылъщ, 
зиузэщIыну, зиужьыну, зи-
Iэтыну. НобэкIэ абы и ехъу-
лIэныгъэхэм уагъэгушхуэ, 
дэплъеин ныбжьыщIэхэр 
мымащIэу зэрыщыIэнум 
къыхэкIкIэ. ИкIи куэдым 
 гъуазэ яхуэхъуащ хъы-
джэбз цIыкIури, къраплъ 
фэ дахэр фагъуэ мыхъуу, 
дяпэкIи и хъыбарыфIхэр 
 нэхъыбэу къэIуу къихыха 
 IэнатIэм зыщиужьыну ди 
гуапэщ.

ЩХЬЭЩЭХУЖ  Инал.

ЛъабжьэфI  зэрыхъунум  шэч  хэлъкъым
кIуэ. Ахэр зэрыщыIэр зы 
фIы гъуэу, я къэхъукIэрэ пса-
лъэ гъэпсыкIэм уакIэ-
лъыплъмэ, бзэм и щхьэпэу 
къэкIуэнур къыпхуэмы лъы-
тэну инщ. Хьэмэрэ иджыри 
къыздэсым щIыпIэ псэ лъэ-
кIэ щхьэхуэхэм яхъумауэ 
утыку къихьэж псалъэ щIэ-
щыгъуэхэр-щэ? Бзэр зыу-
жьыпIэ иригъэувэнумэ, узэ-
пэгэкI хъун щыIэн хуей -
къым.

Абы и IуэхукIэ лэжьыгъэ-
шхуэ ирегъэкIуэкI «Адыгэ 
тхылъ» интернет тыкуэныр 
зыгъэлажьэ Тхьэкъуахъуэ 
Iэуес. Зы къыдэкIыгъуэм 
 нэхърэ адрейр нэхъ куп-
щIафIэу, къиIэт Iуэхугъуэхэм 
я адыгэбзэм узыщыгъуазэ 
хэтми, умыщIэу къадэкIуэр 
нэхъыбэжу лэжьыгъэ хьэ-
лэмэт куэд ирегъэкIуэкI щIа-
лэм. Зи гур анэбзэм хуит-
хьэщIыкIа Iэуес и гуращэ 
 нэхъыщхьэр зыхуэунэтIар 
зыщ - щIэблэм я гупэр 
адыгэбзэм хуэгъэзэнырщ, 
абыкIэ псэлъэным икIи гуп-
сысэным фIагъ куэд къа-
зэрыдэкIуэнур зыхегъэ щIы-
кIынырщ.

«ПсалъэщIэхэр зыдогъа-
щIэ» - аращ Тхьэкъуахъуэм 
иджыблагъэ къыдигъэкIа 
тхылъыщIэм зэреджэр. Жы-
пIэ хъунут ар сабийхэм щхьэ-
кIэ зэхэгъэува хъуауэ, абы-
хэм нэхъ яхуэщхьэпэну, ауэ, 
уегупсысмэ, ар адыгэбзэр 
къызыфIэIуэху дэтхэнэми 
яхуэгъэзауэ зэрыщытыр 
 нэхъ лейуэ къыхэдгъэщмэ, 
нэхъыфIу къыдолъытэ. Тхьэ-
къуахъуэм нэхъапэкIэ къы-
дигъэкIа тхылъ цIыкIухэм 
яхуэдэу, мыри узэщIыныгъэ 
мыхьэнэ зиIэ лэжьыгъэщ. 
Дыкъэзыухъуреихь дунейм, 
щIыуэпсым, гъащIэм хэт 
Iуэхугъуэхэм, хьэпшыпхэм 
епха псалъэ куэд зытеу хуа -
кIэ зэхэдзыжауэ тхылъым 

къы щыхьащ. Абы фIэщы-
гъэхэм я зэужькIэ уеджэ хъу-
нущ, щы Iэныгъэм и лъэныкъуэ 
куэд къызэрызэщIиубыдэм 
къы хэ кIыу.

Къызэрыхэдгъэщащи, дызы-
тет технологием и дунейм къы-
хэхъукI ди щIэблэм и нэм илъа-
гъумкIэ зегъэнщI, абы кърит 
информациемкIэ ирокъу. А 
щытыкIэм бзэм щыщу кIуэ дыр 
щыз щIыжын папщIэ, щыIэ-
ныгъэм и лъэныкъуэ псоми 
щекIуэкIыр адыгэбзэкIэ къызэ-
ры пIуэтэфынур ныбжьыщIэ-
хэм хьэкъ ящыщIыпхъэщ. Пса-
лъэр гъущэу бгъэдэплъхьэкIэ 

зэ рызэфIэмыкIынур, атIэ ар 
сурэту, атIэми, щхъуэкIэп-
лъы кIэу, нэгум къыщIэгъэу-
вэн зэрыхуейр гурыIуэгъуэщ. 
Мызэ-мытIэу срихьэлIащ 
Тхьэкъуахъуэм гъуэгу дамы-
гъэхэм ятеухуауэ игъэхьэзы-
ра тхылъым цIыкIухэр зэры-
IущIам… Гъуэгу дамыгъэхэм 
адыгэцIэ яIэу щызэхахам, 
зэрагъэщIэгъуар, ахэр къа-
псэлъмэ, зыхэт я ныбжьэгъу-
хэм къазэрыхэщым гу лъа-
тауэ, зрагъэщIэгъуэкI зэры-
хъуар къыпхуэIуэтэнтэкъым. 
Гъуэгу дамыгъэхэм я адыгэ-
бзэр щыжаIэкIэ, а цIыкIухэм 

ягу зыкIэ хэхъуэрти!..
Мы къыдэкIыгъуэм и щхьэ-

пэри апхуэдэ дыдэу къы щIэ-
кIынущ. Зы Iуэхугъуэ мыхъуу, 
куэд дыдэ къызэщIэзыубы дэ 
тхылъым игъэтIылъыну щIэ-
ныгъэр лъабжьэ зэрыхъунум 
шэч хэлъкъым, абы нэгъуэщI 
щIэныгъэхэри къыдрищIе-
ижыну ныбжьыщIэр щыты -
кIэ иригъэувэнущ. Апхуэдэу 
тхылъ цIыкIум едзыгъуэ 36-рэ 
къызэщIеубыдэ. Тхылъыр 
зыIэрыхьэнум абы къыщи-
гъуэтынущ мэзым щыпсэу, 
псым хэс псэущхьэхэм, гъудэ-
бадзэхэм, хьэпщхупщхэм, нэ-
гъуэщIхэми я фIэщыгъэхэр, 
щрихьэлIэнущ уэшх-уэсым, 
налкъутналмэсхэм, къызэры-
гуэкI мывэхэм епха псалъэ-
хэм, нэгъуэщI куэдми.

КъыдэкIыгъуэр «Сабий 
тхылъ гъэтIылъыгъэхэр» зэу-
жьым щыщщ. НэхъапэкIэ 
 дунейм къытехьащ «Хьэр-
фхэр зыдогъащIэ», «Гъуэгу 
нагъыщэхэр», «КъэкIыгъэ 
 хущхъуэхэр», нэгъуэщIхэри. 
Къанэ щымыIэу, адыгэбзэр 
фIыуэ лъагъуным, ар зэгъэ-
щIэным, абыкIэ гупсысэу зе-
гъэсэным хуэунэтIащ. Шэч 
хэлъкъым, ар яхуэщхьэпэ-
нущ сабий гъэсапIэхэм кIуэ-
хэми щылажьэхэми, пэщIэ-
дзэ еджапIэхэм щIэсхэми 
 ще зыгъаджэхэми, адыгэбзэр 
езыр-езыру зэзыгъащIэхэ ми.

Тхылъыр и бжыгъэкIэ ма-
щIэ дыдэщ зэрыхъур, псори 
зэхэту 100 къудейщ дунейм 
къытехьар. АтIэми зи далэрэ 
мылъкурэ щымысхьу лъэпкъ 
Iуэхум Iуэхутхьэбзэ дахэ хуэ-
зыщIэ Тхьэкъуахъуэ Iэуес и 
гуащIэ и шхыгъуэ ихуэну, и 
зэфIэкIым хэлъ фIыгъуэм 
 гулъытэ щIагъуэ игъуэту 
иджы ри куэдрэ узыншэу 
лъэп къым хуэлэжьэну ди 
 гуапэщ.

ШУРДЫМ  Динэ.

1972 гъэм нэмыцэ бзылъхугъэ Сейдер 
Вероникэ метр 1600-кIэ пэжыжьэ цIыху-
хэм я теплъэр IупщIу къилъагъуфащ. Ар 
тIощIкIэ нэхъыбэщ цIыху къызэры-
гуэкIым къилъагъуфынум нэхърэ. Сей-
дер Гинессым и цIэр зезыхьэ, рекорд хэр 
зратхэ тхылъым итщ. Псоми апхуэдэу нэ 
жан яIэу щытами, нэхъри нэхъ гъунэгъу-
жу, нэхъ IупщIыжу зэралъагъуным иужь 
итынут цIыхухэр, Iэмалхэр къагупсысу.

ПАСЭРЕЙ алыджхэм, мысырхэм, шу-
мерхэм теплъэр IупщIу уэзыгъэлъагъу Iэ-
малхэр къагупсысыну хэту абджымрэ 
псымрэ я пIалъэхэр къахутэрт. Урымхэми  
гу лъатат дыгъэ бзийр зыкIуэцIрыкI псым 
упхыплъмэ, узэплъыр нэхъ гъунэгъу къы-
зэрыхъум. Абы тету абджым елэжьурэ, лин-
зэр къэунэхуащ. 

XIII лIэщIыгъуэм гъунэгъуу уэзыгъэ -
лъагъу Iэмэпсымэ зэгъэпэщыным япэу 
 зрапщытащ. Инджылыз монах Бэкон Ро-
джер абдж къигъэпщамрэ иушкIумбамрэ 
зэхуэгъэкIуэным елэжьри, 1268 гъэм къе-
хъулIащ узэплъыр гъунэгъу къэзыщI 
Iэмэпсымэ ищIын. 1508 гъэм Леонардэ да 
Винчи линзитI зэрылъ нэрыплъэм и схе мэ 
зэхигъэуващ, линзэхэр зэрахъуэ Iэмэпсы -
ми къигупсысащ. А зэманым техникэм и 
лъэкIыныгъэхэм къызэримызэгъам къы-
хэкIыу абы и схемэр щIэх къэсэбэпакъым. 
1558 гъэм итальян щIэныгъэлI Жанба ттист 
деллэ Портэ и «Телъыджэ къызэрыгуэкI» 
(«Естественная магия») лэжьыгъэм щы-
тетхыхьащ абдж къигъэпщам нэхъ гъу-
нэгъуу, игъэпщхьам нэхъ жыжьэу зэры-
уагъэлъагъум. 

Галиллей Галилео къигупсысащ нэ-
рыплъэ, зы абджыр къигъэпщауэ, етIуанэр 
иушкIумбауэ илъу. Япэу ищIащ хуэди 3-кIэ, 
етIуанэу хуэди 8-кIэ, ещанэуи хуэдэ 32-кIэ 
нэхъ гъунэгъуу уэзыгъэлъагъу Iэмэпсымэр. 
Иужьрейр телескопу убж хъунут. Абы и 
сэбэпкIэ Галилео астрономием къэхутэ-
ныгъэшхуэхэр щригъэкIуэкIащ. 1624 гъэм 
щIэныгъэлIым и нэрыплъэхэр куэду къы-
щIигъэкI хъуащ. Абыхэм ящыщ зы зыIэри-
гъэхьауэ щытащ урыс пащтыхь Романов 
Михаил. Галилей и Iэмэпсымэр куэдрэ 
зекIуэртэкъым, махэIуэти. Линзэр зыхе-
гъэубыда пкъыгъуэр тхылъымпIэпсым къы-
хэщIыкIати, уэшхми уэсми щыпIыгъ хъур-
тэкъым, щIэхыу зэпкърыхурти, абджыр 
 изагъэртэкъым. Ауэ щыхъукIэ, нэгъуэщI 
зэрыщымыIэм къыхэкIыу, Европэ псом ар 
къыщагъэсэбэпырт. 

Нэрыплъэм елэжьащ нэмыцэ щIэны-
гъэлI, астроном Киплер Иоганн. А Iэмэ-
псымэм триухуащ 1611 гъэм итха «Ди-
оптрик» лэжьыгъэр. ЩIэныгъэм ар къы-
щокIуэ «Киплер и схемэкIэ» еджэу. Нэмыцэ 
щIэныгъэлIым и Iэмэпсымэм нэхъыфIу 
 уигъэлъагъурт, абы пкърилъхьа абдж къи-
гъэпщар зэрытIуащIэм къыхэкIыу. Зым 
узэплъыр нэхъ IупщI ищIырт, адрейм - нэхъ 

Лъэпкъ 
пэхуэщIэхэр

ухьхэр ягъэувынущ, зэхы-
хьэпIэ-зэхэкIыпIэхэр къыха-
гъэщхьэхукIынущ, цIыхухэм 
я шынагъуэншэгъэр къызэ-
рызрагъэпэщ нэгъуэщI Iэ-
малхэри къагъэсэбэпынущ. 
Ар щызэфIэкIынур 2025 
гъэм и жэпуэгъуэрщ.

Лъэпкъ пэхуэщIэм ипкъ 
 иткIэ апхуэдэуи зыхуей хуа-
гъэзащ Аруан районым и 
Мэрзэхъу, Шытхьэлэ къуа-
жэхэр зэпызыщIэ, километ-
ри 6,3-рэ зи кIыхьагъ авто-
мобиль гъуэгур. «Налшык - 
Нарткъалэ» щIыналъэ трас-
сэм деж абы щыщIедзэри 
Шытхьэлэ и Школьнэ уэ-
рамым хохьэжри адэкIэ 
Мэрзэхъу къуажэм дохьэри 
Комсомольскэ уэрэму пещэ. 
Абы тетщ къуажэ адми-
нистрацэм и хэщIапIэр, пощ-
тыр, Хэку Зауэшхуэм хэкIуэ-
дахэм я фэеплъыр. Абы 
нэмыщI, Шытхьэлэ дэлъэ-
дэпIэм деж, метр 700 зи 
кIыхьагъ гъуэгури зыхуей 
 хуагъэзащ.

Гъуэгу лэжьакIуэхэм ира-
гъэкIуэкIа лэжьыгъэхэм 
 къуажэхэм щыпсэухэр арэ -
зы техъуащ. «Япэм гъуэгур 
мыхьэнэшэ дыдэу щытащ, 
псом хуэмыдэу, бжьыхьэмрэ 
щIымахуэмрэ абы ущы-
зекIуэну гугъу хъурт. Иджы 
тыншщ, шынагъуи щыIэ-
къым», - жиIащ къуажэдэс 
цIыхубзым.

Гъуэгур лажьэу ирагъэ-
жьэн ипэ къихуэу КъБР-м 
Транспортымрэ гъуэгу хо-
зяйствэмкIэ и министерст-
вэмрэ ЩIыналъэ гъуэгухэм-
кIэ управленэмрэ ар зы-
хуэдэр, щыIэ мардэм къы-
зэритIасэр къапщытащ икIи 
дагъуэ хуащIакъым.

ТОМЭКЪУЭ  Алыдж. 

гъунэгъу. Ауэ нэрыплъэм зы дагъуэшхуэ 
иIэт: теплъэр зэгъэдзэкIауэт зэрыуигъэ-
лъагъур. Абы къыхэкIыу дзэм хэтхэми, псым 
тетхэми ар къагъэсэбэпыртэкъым. Ауэ 
уафэм уриплъэну, вагъуэхэм уакIэлъып-
лъыну абы къыпэхъун щыIэтэкъым. Абдж 
къигъэпща тIуащIэр тIууэ бжьамийм зэри-
лъым фIыуэ гъунэгъу къищIырт уэгур. 

Нэрыплъэм и тхыдэм хэлъхьэныгъэ 
 хуищIащ Ломоносов Михаил. Урыс щIэны-
гъэлIым абы теухуауэ итхащ «Жэщ нэ-
рыплъэм уигъэлъагъур» лэжьыгъэр. Абы и 
Iэмэпсымэр къыщыбгъэсэбэп хъурт нэху 
щIагъуэ здэщымыIэм. 1758 гъэм Ломоно-
совым и Iэмэпсымэр ЩIэныгъэмкIэ ака-
демием ихьащ, ауэ ар къащтакъым. 

1758 гъэм инджылыз щIэныгъэлIхэу 
 Долонд зэадэзэкъуэм я фIыгъэкIэ нэ-
рыплъэм и бжьамийр (труба) нэхъ кIэщI, 
 нэхъ пхуэгъэIэрыхуэ хъуащ. 1850 гъэм ита-
льян инженер Порро нэрыплъэм нэхур 
къызэриубыдым и Iэмалыр къигъэсэбэпри, 
и бжьамийр нэхъри нэхъ кIэщI ищIащ, 
 линзэм уиплъэми, нэхум елъытауэ теплъэм 
зигъазэу къыпщыхъурт. 1859 гъэм француз 
инженер Буланже, Порро и Iэмалымрэ 
 Галилео и схемэмрэ къигъэсэбэпри, ни-
тIымкIи уиплъэ хъууэ нэрыплъэ ищIащ. XVII 
лIэщIыгъуэм метр 70 хъу телескоп ящIащ. 
Абы вагъуэхэм урикIэлъыплъырт. 

Ди зэманым нэрыплъэ зэмылIэужьыгъуэ 
куэд щыIэщ. ЩакIуэхэм, псым техьэхэм, 
 дунеяплъэхэм папщIэ щхьэхуэу ахэр ящI, 
къалэнышхуэ ямыIэми, зры трагъэууэ 
нэрыплъэ зыIыгъхэми куэду  урохьэлIэ.

ГЪУЭТ  Синэ.

Iэпкълъэпкъыр зэфIэзыгъэувэж,
къаруущIэхэр къыхэзылъхьэж

Iуфэ-псы Iуфэхэм «зэрыщеп-
сыхри», нэгъуэщI абы хуэ-
дэхэри. 

Къыхэгъэщыпхъэщ, мы 
 къедбжэкIахэм ящыщу лъэ-
сырыкIуэныр нэхъ зэгъэхъу-
лIэгъуафIэу зэрыщытым 
 имы закъуэу, узыншагъэр зэ-
рырагъэфIакIуэ Iэмал нэхъ 
зэгъхэм ящыщу куэдым къы-
зэралъытэри. Абы и щыхьэту 
къоув медицинэм и лэ-

жьакIуэхэри. Лъэс къэкIухьы-
кIэм, пщIэ гуэр зэрыщIамы-
тым и мызакъуэу, цIыхум и 
Iэпкълъэпкъыр зэрегъэубыд, 
«зэрына» и пкъырыпкъынэхэр 
зэрегъэкIыж. 

Дэтхэнэри ди пIэ дизымы-
гъэзагъэ къару нэхъ лъэщ 
дыдэхэм ящыщщ щIэ гуэр зэ-
гъэщIэным сытым дежи 
дызэрыхуэпабгъэмрэ ткIэ ры-
мыкI гупсысэу «дыздэкIуэм 

къыщытпэплъэр сыт?» жы-
хуиIэмрэ. 

Апхуэдэ нэщэнэрэ хьэл-
щэнрэ, щэхуми нахуэми, зы-
хэлъ цIыхухэм дэнэ щIыпIэкIи 
уащрохьэлIэ. ИкIи арагъэнущ 
дунейм тет къэрал псоми 
 туризмэм пщIэ лей щIыхуа-
щIыр. 

ЩIыналъэр нэгузегъэу-
жьыпIэщ, абы и мэзхэмрэ и 
псыхъуэхэмрэ зэрыщытауэ 

къы зэтрагъанэмэ, цIыхум 
сэ  бэп хуэхъу къэкIыгъэхэм 
уащрихьэлIэмэ, тхыдэ-щэн-
хабзэ фэеплъхэм уащыIу-
щIэмэ.  Дахагъэр щытепщэ 
щIыпIэ хэм дытрагъэу къу-
дейкъым, атIэ ди зэхэщIыкI-
ми зрагъэ ужь, ди къэухьми 
хагъахъуэ. 

Апхуэдэщ, псалъэм папщIэ, 
археологием хуэщIа щIытI 
лэжьыгъэхэр зэрырагъэкIуэ-
кIым кIэлъыплъыныр, къуа-
лэбзухэм, псэущхьэхэм я 
псэукIэмрэ псышхуэ, хыжьей 
лъабжьэхэм къыщыхъу-къы-
щыщIэхэмрэ щыгъуазэ захуэ-
щIыныр, нэгъуэщI абы хуэ-
дэхэри. 

«Рекреацэ» псалъэмкIэ 
къы зэщIрагъэубыдэн хуей-
хэм, къинэмыщIауэ, хабжэ 
бгыхэм зэрыдэкIуей-къызэре-
хыжыр, щакIуэ зэрыдэкIыр, 
бдзэжьей ещэкIэр, шы тесы-
кIэ-къэжыхьыкIэр, кхъуафэ 
лъэрыт цIыкIухэмкIэ хысы дж-
хэр «IумпIафIэ» зэращIыр, нэ-
гъуэщIу абы хуэдэхэри…

Дауи, мы яужьрейуэ къед-
бжэкIахэм захуэгъэхьэзы ры-
нымрэ абыхэм хуэщIа Iэмэ-
псымэхэр зэгъэпэщынымрэ 
гугъуехьу пыщIари мащIэ-
къым. Ауэ, зэрытщIэщи, абы 
щхьэкIи къамыгъанэу, зи 
 гугъу тщIы спорт лIэужьы-
гъуэхэм зыдезыгъэхьэххэм я 
бжыгъэм хэхъуэ зэпытщ. 

Ди тхыгъэ кIэщIыр къы-
зэщIэткъуэжынщи, цIыхум и 
ешымрэ и езэ шымрэ щхьэ-
щызыгъэууэ  къаруущIэхэр 
къыхэзылъхьэж дэтхэнэ зы 
 Iэмалри, щIыуэп сым ар пы-
щIамэ, «рекреа цэщ».  

ХЬЭТЫКЪУЭ  ЩауапцIэ.

Узэплъыр
къэкIуатэу

Къэбэрдей-Балъкъэрым и фермер, уней 
IуэхущIапIэхэм зэхэту мэл, бжэн щхьэ 
 бжыгъэу мини 136,5-рэ яIыгъыу ятхащ 
 мэкъуауэгъуэм и 1-м ирихьэлIэу.

НЭГЪАБЭ и апхуэдэ пIалъэм щыIа бжы-
гъэхэм нэхърэ процент 15,8-кIэ нэхъыбэщ ар. 
Апхуэдэу  щыхъукIи, республикэм мэлрэ бжэ -
ну ща Iыгъым и Iыхьэ щанэм нэблагъэр 
абыхэм яйщ, къитащ Кавказ Ищхъэрэм 
Статис тикэмкIэ и управленэм.

IуэхущIапIэм зэбгригъэха хъыбарым 
къызэрыхэщымкIэ, Iэщышхуэм и щхьэ бжы-
гъэми проценти 4,3-кIэ хэхъуащ, абы щыщу 
жэмым – проценти 2,1-кIэ. Джэдкъазыр къэд-
гъэлъагъуэмэ, процент 20,6-рэ хэхъуэу 
щыIэщ. 

2025 гъэм мэкъуауэгъуэм и 1-м ирихьэлIэу 
фермер, уней IуэхущIапIэхэм зэхэту Iэщы-
шхуэу мин 46,1-рэ яIащ, абыхэм ящыщу жэму 
мин 29,4-рэ. Джэдкъазыр мин 671,4-рэ хъуащ. 

ХЬЭЩЫКЪУЕЙ  Олег.

Анэм и псалъэ

ЩIэблэр яущий

ТIощIыр щIакъуэщ

Щхьэр зыгъэлажьэ кубик

И IэщIагъэм хуэIэижьт

Жэуапхэр:

Зэхэзылъхьар БИЦУ Жаннэщ.

БостеищIэ

Урысейм и суд приставхэм я федера-
льнэ къулыкъум и управленэу КъБР-м 
щыIэм и Шэрэдж район къудамэм и лэ-
жьа кIуэхэм гуапэу ирагъэжьэжащ зи-
гъэп сэхуну IэнатIэм пэрыкIыж, судхэр 
ще кIуэкIкIэ ягъэува хабзэр къызэгъэпэ-
щы нымкIэ суд пристав нэхъыщIэ Бадзэ 
Заур.

 Шэрэдж къудамэм лэжьэн щы щIидзащ 
абы 2000 гъэм. И лэжьыгъэфIым папщIэ  

къыхуагъэфэщащ «Къулыкъур зэры-
рихьэкIам папщIэ» медалым и II, III на-
гъыщэхэр, «ФССП-м и ветеран» медалыр, 
апхуэдэуи Урысей ФССП-м, КъБР-м щи Iэ 
къудамэм я фIыщIэ тхылъхэр. 

Приставхэм я лэжьэгъум фIыщIэ 
 хуащIащ и лэжьыгъэфIым, IэщIагъэм зэ-
ры хуэIэижьым, IэнатIэм и зыужьыныгъэм 
хуищIа хэлъхьэныгъэм папщIэ икIи гукъи-
нэж щыхъуну саугъэтхэр иратащ. 

БАХЪСЭН Ланэ.

«Спартак-Налшык» (Нал-
шык) - «Ангушт» (Нэзрэн) – 
0:4 (0:0). Налшык. «Спар-
так» республикэ стадион. 
ШыщхьэуIум и 16-м. ЦIыху 
374-рэ еплъащ. 

Судьяхэр Егоров (Истрэ), 
Козленкэ, Ежак (тIури Сочэ 
щыщщ). 

«Спартак-Налшык»: Кар-
каев, КIэдыкIуей, Пириев, 
Кен жев (Хьэшыр, 73), Жабо-
ев, Пекъу (Гъуэгузокъуэ, 62), 
Балъкъыз (Болэтокъуэ, 80), 
Блий, Дзыгул (Шэрджэс, 80), 
Лысенкэ, ЛIуп (КIэщт, 63). 

«Ангушт»: Хаштыров, Га-
рисултанов (Уянов, 79), Абу-
бакаров, Осмаев, Ахильгов, 
Гирзишев, Ульбашев (Ибра-
гимов, 46), Чаадаев (Султы-
гов, 84), Экажев (Хамхоев, 
46), Юсупов, Тутаев (Цолоев, 
79). 

Топхэр дагъэкIащ: Ибра-
гимовым, 53 (0:1). Ибрагимо-
вым, 58 (0:2). Ибрагимовым, 
72 (0:3). Тутаевым, 74 (0:4).

Дагъуэ къыхуащIащ: Кен-
жевым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и Япэ гупым 
ще кIуэкI зэхьэзэхуэр «Спар-
так-Налшыкым» зэрыкIуэцI-
ри гъэхуар иджыпстуи нэры-
лъа гъущ. Сыт и лъэныкъуэ-
кIи (къахьа текIуэныгъэхэмкIи, 
зэрыфIахьамкIи, топ къыху-
дагъэкIахэмкIи, нэгъуэщI 
куэ дымкIи) ар зыхэт гупым 
щынэхъ хуэмыхущ, ныбжьы-
щIэ защIэкIэ зэхэгъэува Мэ-
хъэчкъалэ и «Динамо-2»-р 
къыумылъытэмэ. Я ехъулIэ-
ныгъэкIэ иужьу дыщагъэгу-
фIари тщыгъупщэжащ. Абы 
къыхэкIыу мы зэхьэзэ хуэм 
щыщу къэнэжа зэIущIэхэр 
куэдым къызэралъытэр гъэ 
къакIуэм лъабжьэ гуэр хуа-
гъэтIылъущ. 

Щэбэт кIуам Налшык къыт-
хуеблэгъа Нэзрэн и «Ан гушт» -ри 
«Спартак-Налшыкым» къы-
зэрыщхьыщыкIыщэ щы Iэ-
тэкъым. Абы къыхэкIыу хэ-
гъэ рейхэм текIуэныгъэр зы -
Iэ ра гъэхьэмэ, хьэщIэхэм 
 ялъэщIыхьэжыфынут. Ар-  
щ хьэкIэ, дэнэт?

Джэгум и япэ Iыхьэр ко-
мандэхэм трагъэкIуэдащ 
иджыпс тукIэ хэт сыт хузэ-
фIэкIми зэхэгъэкIыным. Ар 
нэхъ къехъулIащ «Ангушт»-м. 
ЗэIущIэм и япэ Iыхьэм абы 
къыгурыIуащ нобэрей «Спар-
так-Налшыкыр» зэрытIасхъэ 
дыдэр икIи зэрыхэбгъэ щIэ-
фынур. Апхуэдэ мурад иIэу, 

2025 гъэм шыщхьэуIум и 
3 - 13-хэм Къэбэрдей-Балъ-
къэ рым и «Уллу-Тау» альп-
лагерым щекIуэкIащ «Спо рт-
смен хуэкупсэхэм я щIэб лэ» 
пэхуэщIэм и щIыналъэ Iы-
хьэр. Абы хэтащ Мэзкуу, 
Санкт-Петербург, Самарэ, 
Астрахань къалэхэм, Крас-
нодар, Ставрополь край-
хэм, КъШР-м, Осетие Ищ-
хъэ рэ – Аланием, Ингушым, 
КъБР-м, нэгъуэщIхэми я 
лIыкIуи 150-м щIигъу.

ПЭХУЭЩIЭМ и къалэн нэ-
хъыщхьэхэм хохьэ щIалэ-
гъуа лэм къэрал хабзэхэр 
ягъ э зэщIэным хуэгъэсэныр, 
экстремизмэм, наркотик хэм-
рэ фадэмрэ ахэр щыхъумэ-
ныр, хэкупсэу къэгъэхъуныр, 
нэгъуэщIхэри. Альпинистхэм 

загъэпсэхуауэ къыщихьэ-
жым, абы и тренерхэм джэ-
гупIэ губгъуэм кърагъэхьащ 
гъуащхьауэ Ибрагимов Рэ-
мэзан. А щIалэм ди гъуащ-
хьэхъумэхэр икъукIэ зэхэзе-
хуэн ищIащ икIи дакъикъэ 
тIо щIым къриубыдэу топищ 
зэкIэлъхьэужьу къахуди-
гъэкIри, Ингушым къикIахэм 
те  кIуэныгъэр къахузэригъэ-
пэщащ. Ибрагимовым и 
ехъу лIэныгъэхэр щIигъэбы-
дащ Тутаевым икIи кIэух 
бжы гъэр 4:0-м нигъэсащ. Ап-
хуэдэ бжы гъэшхуэкIэ «Ан-
гушт»-р нэхъапэм зэи «Спар-
так-Налшыкым» къытекIуа-
тэкъым. Ар нэхъ гущIыхьэж 
ещI  ди деж къэкIуауэ къы-
зэрыхъуам . 

Апхуэдэ щIыкIэкIэ налшык-
дэсхэр ингушхэми турнир 
таблицэм къащыкIэрыхуащ. 
Абыхэм я зэхуаку иджы очко-
их дэлъщ икIи къэнэжа джэ-
гугъуиплIым ар яхуэгъэ кIуэ-
дыжыну фэ теткъым. Да-
пщэщ мыпхуэдиз мыхъумы-
щIагъэр щиухынур? Аращ 
нэ хъыбэу зыгъэпIейтейр 
Къэбэрдей-Балъкъэрым топ-
джэгум щыдихьэххэр. Куэд 
щIохъуэпс абыхэм кIэ ягъуэту 
гуп зэкъуэтрэ дэрэжэгъуэ 
гуэр къезытрэ я пащхьэ 
 къихьэжыну. 

Къызэрыхэдгъэщащи, 
Уры сей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
щекIуэкI зэхьэзэхуэм и пэ-
щIэдзэ Iыхьэр иухыным джэ-
гугъуиплI къэнэжауэ аращ. 
Абы иужькIэ гуп нэхъыфIи-
хыр ищхьэкIэ зэрыдэкIуэте-
иным щIэбэнынущ, адрей-

хэм «гуIэфIтещIэж» ирагъэ-
кIуэ кIынущ. Дауи, къа лъы-
тэнущ  пэщIэдзэ Iы хьэм 
къы  щахьа очко бжыгъэри. 

Зэхьэзэхуэм пашэныгъэр 
аргуэру щиубыдыжащ Хаса-
вюрт и «Победа»-м. Гугъуе-
хьышхуэ пылъу ар текIуащ 
псоми хагъащIэ Мэхъэчкъа-
лэ и «Динамо-2»-м. Абы щы-
гъуэми Шакъ Ашэмэз зи тре-
нер нэхъыщхьэ «Динамо 
Ставрополь»-р Черкесск къа-
лэм щыпэлъэщакъым иужь 
лъэхъэнэм хуабжьу зыкъэ-
зыужьа «Нартым» икIи бжь ы-
пэр зыIэщIигъэкIащ.

Ди гуапэ зэрыхъунщи, 
Мей къуапэ и «Дружба»-р 
иджыпстукIэ гуп нэхъыфIи-
хым яхэтщ. Абы пэжыжьэ-
къым Черкесск и «Нартри». 

Иджы фыщыдгъэгъуэ-
зэнщ Урысей Федерацэм 
футболымкIэ и етIуанэ лигэм 
и «Б» дивизионым и Япэ гу-
пым щэбэтым щекIуэкIа зэIу-
щIэ псоми къарикIуа бжы-
гъэхэм: «Нарт» (Черкесск) – 
«Динамо Ставрополь» 
(Ставрополь) – 0:0, «Побе-
да» (Хасавюрт) – «Дина-
мо-2» (Мэхъэчкъалэ) – 3:2, 
«Легион» (Мэхъэчкъалэ) - 
«Кубань-Холдинг» (Павлов-
скэ) – 1:5, «Дружба» (Мей-
къуапэ) - «Ростов-2» (Дон Iус 
Ростов) - 1:0, «Сочи-2» (Сочэ) 
- «Астрахань» (Астрахань) - 
2:0, «Севастополь» (Севас-
тополь) - «Рубин» (Ялтэ) -  
2:1. 

ШыщхьэуIум и 23-м 
къыкIэлъыкIуэ джэгугъуэр 
«Спартак-Налшыкым» ири-
гъэкIуэкIынущ. Астрахань 
къалэм ар а махуэм щыIу-
щIэнущ абы и щIыпIэ коман-
дэм. 

ХЬЭТАУ Ислъам.

Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

я лагерым щызэхуэсащ спор-
тым дихьэххэр, я ныбжькIэ 
илъэси 8-м къыщыщIэдзауэ 
60-м нэсыху. 

ПэхуэщIэр зэрылэжьа зэ-
маным къриубыдэу физкуль-
турэм, дзэ хуэIухуэщIэхэм, 
ме дицинэ дэIэпыкъуныгъэм 
и щэхухэм хьэщIэхэр хуагъэ-
сащ, Хэку зауэшхуэм и тхы-
дэр яджащ. Абыхэм я деж 
щыIащ десантым хэтахэр, 
тIасхъэщIэххэр, зауэ зэпэ-
щIэувэныгъэхэм я ветеран-
хэр.

«Спортсмен хэкупсэхэм я 
щIэблэ» пэхуэщIэр щIына-
лъэм щагъэзащIэ «КъБР-м 
зэзауэ зыхэт спорт лIэужьы-
гъуэхэм зегъэужьынымкIэ и 
фонд» зи лэжьыгъэр фейдэ 
къегъэщIыным пымыщIа 
IуэхущIапIэм и жэрдэмкIэ, 

КъБР-м Лъэпкъ Iуэхухэмрэ 
жылагъуэ пэхуэщIэхэмкIэ и 
министерствэр къыдэIэпы-
къуу.

НАУРЫЗ Мысост.

Сосрыкъуэ зы шу гъусэ ищIри, зекIуэ 
е жьащ, къуентхъ къахьауэ къыздэкIуэжым, 
шу гуп къаIууащ. Шу гупым дэнэ щащIэнт 
зрихьэлIар – ящIакъым. ШууитIыр къагъэу-
выIащ шу гупым, къуентхъыр къыпахын му-
рад ящIри. 

- Фепсых, - жаIащ шу гупым. 
Сосрыкъуэ яхуидакъым:
- Депсыхынукъым. 
- Фемыпсыхмэ, дызэзэуэнщ, - жаIащ шу 

гупым, - дэ шу тIощI дохъу, фэ тIущ фызэры-
хъур. Дызэзауэмэ, дыфтекIуэнущ. Фепсыхи, 
къуентхъыр вгъэтIылъ. 

- Апхуэдэукъым зэрытщIынур, - жиIащ Сос-
рыкъуэ. 

- Дапхуэдэу-тIэ зэрытщIынур?
- Дызэзауэмэ, шууитI фIэкIа дымыхъу 

щхьэкIэ, дэ тхузэфIэкIынури фщIэркъым. 
ФIыкIэ дызэгурывгъаIуэ, - жиIащ Сосрыкъуэ, 
- «Зыр закъуэщ, тIур тIакъуэщ, щыр щIа-
къуэщ» жысIэурэ тIощIым нэс сыбжэнщ, 
тIощIыр зытехуэр фэ фщыщми дэ тIум язми, 
тпхыурэ, ди ужь къинэм къуентхъыр ихьынщ. 

ДызэгурыIуэрэ? 
- ДызэгуроIуэ, - жаIащ шу тIощIым. 
- ДызэгурыIуэмэ, тIощIым нэс собжэ, - же-

ри Сосрыкъуэ бжэн щIидзащ. – Зыр закъуэщ, 
тIур тIакъуэщ, щыр щIакъуэщ, - жиIэурэ, тIо-
щIым щынэсым: - ТIощIыр щIакъуэщ! – жери 
шу тIощIым ящыщ зым и дамащхьэм щIопщ-
кIэ теIэбащ.

ЗэрызэгурыIуати, Сосрыкъуэ зи дама-
щхьэм теIэба шур Iуашри япхащ. 

Сосрыкъуэ «тIощIыр» зыхуейм зэрытри-
гъэхуэфынур къагурыIуакъым шу гупым. 
Бжэурэ тIощIым щынэскIэ, Сосрыкъуэ шу 
гупым ящыщ зым и дамащхьэм щIопщкIэ 
теIэбэурэ, шу тIощIри япхащ. 

- ЛIы и псалъэ епцIыжыркъым, - жиIащ 
Сос рыкъуэ, шу тIощIыр пхын яуха нэужь. – 
Фи кIэн къикIатэмэ, къуентхъыр къыфхуэд-
гъанэри дежьэжат. Ди кIэн къикIащи, къуен-
тхъыр къытхуэнэжащ. 

Шу тIощIыр пхауэ гъуэгум къытранэщ, я 
шыр къызэщIакъуэри, Сосрыкъуэрэ и 
гъусэм рэ къежьэжащ. 

Мышэ еджапIэм япэ дыдэу щыкIуэну махуэм темыпыIэжу, 
гузавэу пэплъэрт. «Дауэ хъуну, - егупсысырт ар, - си ручкэр 
схуэмытхэмэ?Дауэ сщIыну си тетрадыр суцIэпIмэ? Си порт-
фелыр згъэкIуэдмэ-щэ?»

Ауэ сыт хуэдизкIэ мышынами, зэманыр къэсри, Мышэ шко-
лым кIуащ. КIуащи, а щIэшына псори къыщощI: и ручкэр хуэт-
хэркъым, къызыхэкIыр имыщIэу; махуэ къэс и тетрадыр бжьы-
гъэ защIэу къокIуэж… Пэжщ, и портфелыр зэкIэ игъэкIуэда-
къым…

Зы пщэдджыжь Мышэ жеIэ:
- Мамэ, нобэ школым сыкIуэнукъым. 
- Сыт къэхъуар?
- Си лъакъуэхэр щIокIэзызыхь…
- Уи лъакъуэхэр щIэкIэзызым и щхьэусыгъуэр къызжепIэфы-

ну?
 - БжесIэнщ, - жери Мышэ щIэшынэр и анэм хуеIуатэ. Анэр и 

къуэм жиIэм гупсэхуу йодаIуэ, хупогуфIыкI, и лъэгуажьэм тре-
гъэтIысхьэри жеIэ:

- АфIэкIа зэи умыгузавэ-тIэ! Зэи! 
Мышэ къыгурымыIуауэ, и анэм худоплъей.
Анэм жеIэ:
- Дэнэ ущыIэми, сыт пщIэми – сэ уэ сыпщIыгъунущ… Хотта-

быч теухуа псысэр уигу къэгъэкIыжыт: пщIэжрэ ар щIалэ 
цIыкIум зэрыдэIэпыкъуу щытар, блыным фIэдза сурэтым 
иувэурэ? Сэри мис апхуэдэу сыбдэIэпыкъунущ. АфIэкIа уигу 
къыхыумыгъэщт. КъыбгурыIуа?

Мышэ къыгурыIуауэ, и анэм хупогуфIыкI…
Абы иужькIэ Мышэ и ручкэр тхэ мэхъуж, бжьыгъэхэри мэб-

зэхыж, хьэрфхэмрэ бжыгъэхэмрэ дахэу, зэдекIуу зэкIэлъыуву 
хуожьэ…

Иджы Мышэ урокхэр щекIуэкIкIэ мамыру щысщ икIи йо-
гупсыс: «Иджыпсту мамэ сыкъелъагъу… Сыкъелъагъу сызэре-
гугъур, хьэрфхэри дахэу зэрыстхыр…» икIи и пащхьэм ит егъэ-
джакIуэм нэфIэгуфIэу йоплъ…

КIУАНТIЭ Iэзид.

1974 гъэм Венгрием щыщ инженер, дизайнер егъэджакIуэ Рубик 
Эрно и студентхэм къагуригъаIуэрт математикэ нэхъыщхьэм и зы 
Iыхьэ. Студентхэм дерсыр къайгугъуэкIырт. Рубик мурад ищIащ 
зытепсэлъыхьыр щапхъэкIэ яригъэлъагъуну: кубым и модель, куб 
цIыкIухэр кIэрахъуэу хэту ищIыну иужь ихьащ. Ауэ ар кIэрахъуэу 
къэбгупсысыныр гугъуу къыщIэкIащ. ЯпэщIыкIэ ищIащ 21212 инагъ 
зиIэ моделыр. Абы и пкъыгъуэхэр хьэфэ кIапсэкIэ зэкIэригъэубы-
дат. Дауэ ищIми, фIызэпкърылъэлъырт. Нэхъ иужькIэ хэкIыпIэ къи-
гупсысащ: куб щыкъуей 26-рэ къищтэри, ахэр зыпкърилъхьэну 
кубышхуэм и пIэкIэ цилиндр щытыкIэ зиIэ пкъыгъуэм хригъэубы-
дащ. Моделым и кум хэтт абы и пкъыгъуэхэр зэкIэрезыгъэубыдэ ме-
ханизм, и гъунэхэм щыIэ кубхэр зыр адрейм жьэдегъэубыдат, тын-
шуи зэфIэбгъэпкI-зэфIэбгъапкIэ хъурт. Куб зэмыфэгъухэм дзакIэ 
54-рэ яIэщ: ику иту 6, зы плъыфэ яIэу, ибгъухэм щыIэу, я плъыфэкIэ 
лIэужьыгъуитIу – 12, и къуапэхэм щыIэу, зэмыфэгъуищу 8. ЯпэщIыкIэ 
Рубик хуеящ дзакIэхэм бжыгъэхэр е геометрие пкъыгъуэхэр три-
щIыхьыну. Ауэ кубыр зэмыфэгъуу зэпкърилъхьэмэ, и мыхьэнэр 
гурыIуэгъуэ хъурти, абы къытеувыIащ.

Кубикыр щхьэр зыгъэлажьэ Iэмэпсымэу махуэ къэс пIэщIэлъ 
 хъууэ къэгъэсэбэпын гупсысэм ар зэпкърызылъхьар хуишащ езым 
абы мазэ псо зэрытригъэкIуэдам. Кубикыр 1974 гъэм хьэзыр хъуат. 
Венгрием патент къыщыхудихащ 1975 гъэм. ИужькIэ, куэду къыщIа-
гъэкIи хъуащ. «Куб телъыджэ» щхьэр зыгъэлажьэ зэрыджэгу хьэп-
шыпыр 1978 гъэм Венгрием и тыкуэнхэм щIэз хъуащ.

1980 гъэм кубым америкэ патент иIэ хъуа нэужь, ар дуней псом 
къа цIыхуащ. Патент ищIын папщIэ и фIэщыгъэри зэрихъуэкIащ ин-
женерым - «Кубик-Рубик» фIищыжащ. ИлъэситIым къриубыдэу 
щхьэ гъэлажьэ хьэпшыпу мелуани 100-м щIигъу ящащ. Абы нэмыщI 
«Кубик-Рубикым» «траупсыкIауи» – мелуани 150-рэ. 1980 гъэм куби-
кыр щIэхыу зэпкърылъхьэнымкIэ япэ дунейпсо чемпионат екIуэкIащ. 
1981 гъэм кубикыр СССР-ми къыщыщIагъэкIыу хуежьащ. Нэхъа-
пэхэм СССР-м тыгъэ нэхъыфI дыдэу тхылъыр къалъытэу щытамэ, 
иджы абы палъытырт «Рубик и кубикыр».

Компьютер джэгукIэхэр къежьа нэужь, кубикым хуащI гулъытэр 
тIэкIу нэхъ кIащхъэ хъуащ. Ауэ ар къызэщIигъэрыуэжащ интерне-
тым и Iэмалым. «Рубик и кубикыр» зэрызэпкъралъхьэ Iэмалхэр 
къы щыгъэлъэгъуа видеохэр куэду сайт зэмылIэужьыгъуэхэм къра-
лъхьэрт.

Кубыр псынщIэу зэпкърылъхьэнымкIэ чемпионатхэр ира-
гъэкIуэкIын папщIэ XXI лIэщIыгъуэм къэунэхуащ Кубикым и дуней-
псо зэгухьэныгъэ. 2010 гъэм къагъэунэхуащ кIуэгъуэ 20-кIэ кубикыр 
зэрызэхуэпхьэс Iэмал зэрыщыIэр. НобэкIэ кубикыр нэхъ псынщIэ 
дыдэу зэпкърызылъхьар Австрием щыщ Земдекс Феликсщ. 2021 
гъэм абы игъэуващ дунейпсо рекорд. 2012 гъэм Японием щыщ Ока-
яме Томаоки кIуэгъуэ 20-кIэ кубикыр зэпкърилъхьэфащ. 2019 гъэм 
гу рыIуэгъуэ хъуащ щхьэр зыгъэлажьэ хьэпшып цIыкIур кIуэгъуэ 16-
кIи зэхуэпхьэс зэрыхъур. Абы пэлъэщащ итальян Тронтэ Себастьян э.

«Рубик и кубикыр» зэпкърылъхьэнымкIэ чемпионатхэр йокIуэкI 
лIэужьыгъуэ зыбжанэу: къызэрыгуэкI зэпкърылъхьэкIэ, нэр 
уфIыцIауэ Iэ лъэныкъуэкIэ зэпкърылъхьэкIэ, уеблэмэ лъакъуэкIи 
зэпкъралхьэ.

ХЬЭГЪЭБАНЭ Залинэ.

Мамэ сэ схуидащ бостей.
Сытым хуэдэу дахэкIей!
Къызохъуапсэ си ныбжьэгъухэр, 
Къызохъуэхъур ди гъунэгъухэр,
Псоми жаIэ къызэкIупсу
Си бостейр, бостей щIэрыпсыр.
Зэ сыдэфу зезгъэсамэ,
Хуэздынт сэри бостей мамэ.

КЪАГЪЫРМЭС Борис. 

1.МыцIэнтхъуэн, хъума хъун щхьэкIэ 
шым и лъэгум щIаукIэ гъущI. 2. Ха-
дэхэкI лIэужьыгъуэ. 3. Щыгъэ лъапIэ 
сыт хуэдэхэр къызыхащIыкI пкъыгъуэ. 
4. НапщIэм декIуэкIыу тет цы. 5. Iэщ 
зыщIэт псэуалъэ, пщIантIэ дыхьэпIэ, 
хадэ ихьэпIэ сыт хуэдэхэм щхьэкIэ 

чийм ещхьу хуауэ ящI бжэ. 6. Фэзэ-
хъуэкIыу, ущызэкIэщIэплъу щыт мывэ 
лъапIэ быдэ. 7. И зы кIапэмкIэ ипщэурэ 
макъамэ къызэрырагъэкI жьэпшынэ 
лIэужьыгъуэ 8. Сэмб къызыдэкIэ гъа-
вэ къэкIыгъэ.

1.Нал. 2. Нащэ. 3. Налкъут. 4. Набдзэ. 5. Набжэ. 6. Налмэс. 7. Накъырэ. 
8. Нартыху.

Футбол

